
DECEMBAR,  
2018. godine

Do 2013. godine na području općine Hadžići 
plansko promišljanje o razvoju turizma gotovo da 

i nije postojalo.  Od te godine Bosna i Hercegovina se 
našla u fokusu poželjnih svjetskih destinacija. Strana 
ulaganja u turizam i turističke kapacitete postaju 
trend. Prednjačili su investitori iz Arapskih zemalja. 
Općina Hadžići dolazi brzo u fokus tih investicija kao 
lokalna zajednica u kojoj je moguće bez velikih napora 
brzo realizovati ideju u konkretan projekat. Prednosti 
naše općine su prije svega fascinantne prirodne ljepote 
podno olimpijskih planina Igmana i Bjelašnice te 
blizina putnih komunikacija sa glavnim gradom BiH. 
U protekle četiri godine u našoj lokalnoj zajednici 
realizovani su turistički projekti čija je vrijednost 
150 miliona KM. Sarajevo Resort Osenik je izgrađen 
2013. godine i može pružiti smještaj za 1.125 turista, a 
koštao je oko 50 miliona KM. Ova oaza na Oseniku je 
već dobro poznata širom BiH, a nedavno se okitila sa 
četvrtom zvjezdom luksuznih apartmanskih naselja.
MGallery by Sofitel, luksuzni brend vodeće svjetske 
hotelske grupcije AccorHotels otvorio je 2017. godine 

hotel Tarčin Forest Resort&Spa. Tarčin Forest 
Resort u ponudi ima 55 hotelskih soba i 20 
vila. Projekat vrijedan 30 miliona KM već su 
prepoznali posjetioci i gosti pa su od oficijelnog 
otvaranja hotela 10. novembra 2017. godine 
sve kapacitete hotela već bukirale korporativne 
grupe, a prve vile su iznajmljene za novogodišnje 
proslave.

Kompanija Rawasi trenutno završava gradnju 
apartmanskog naselja u mjestu Crepljani, 
pod samim Igmanom.   Naselje sadržava 108 
individualnih vila i 11 zgrada sa ukupno 282 stana, 
a primat će oko 1.400 turista. Površina zemljišta 
koje je u vlasništvu firme “Rawasi Real Estate” je 
294.000 kvadratnih metara, od čega na naselje 
otpada 189.000 kvadrata, a na adrenalinski park 
koji će se nalaziti odmah pored naselja 105.000 
kvadrata.

Izgradnja Hotela O3 na Igmanu počela je u aprilu 
ove godine, odvija se planiranom dinamikom 
tako da bi olimpijska ljepotica u 2019. trebala 
dobiti smještajni objekat vrijedan više od 14 
miliona KM. Hotel O3 će imati 65 smještajnih 
jedinica i više od 150 ležaja. Sadržavat će nekoliko 
terena za nogomet, teniske terene, košarkaške 
terene za kampove i akademije, staze za trčanje, 
wellnes sadržaje i bazen. U sklopu hotela će biti i 
liječnička soba te sobe za masažu.

Stoga izrada Turističke strategije razvoja 
za Općinu Hadžići ima ključnu važnost u 
daljnjem upravljanju turističkim razvojem naše 
lokalne zajednice i imperativ je za Općinsko 
vijeće i Općinskog načelnika u narednom 
periodu. Vođeni promišljenom strategijom i 
realizacijom planskih aktivnosti, ponajprije 
izgradnjom potrebne turističke infrastrukture, 
iskorištavanjem komparativnih prednosti u 
turizmu, optimalnim tržišnim pozicioniranjem 
i profiliranjem turističkog proizvoda, Općina 
Hadžići može postati atraktivna i prepoznatljiva 
turistička destinacija BiH.

Sve što je moglo doprinijeti da se ijedan čovjek 
zaposli, to smo radili, tako da smo već 2005. 

napravili prvu green field zonu u Federaciji BiH 
iako je bio na snazi jedan moratorij visokog 
predstavnika za BiH na prometovanje državne 
imovine. Mi smo probili tu barijeru i prvi smo 
dodijelili državno zemljište privrednicima za 
gradnju. Jako puno je uloženo u privredu, počevši 
od Coca-Cole koja je 2000. počela da gradi svoj 
pogon, do sada je uloženo oko 500 miliona 
maraka, ističe Ejubović. 

Hamdo Ejubović je načelnik sa najdužim stažom 
na ovoj poziciji u Kantonu Sarajevo. Na čelu 
Općine Hadžići je od 2004. godine, dakle 14 
godina. Na početku razgovora kaže nam da ne bi 
mogao izabrati nešto što smatra svojim najvećim 
uspjehom u protekla tri i po mandata, jer bilo je 
toliko toga u godinama iza nas da se zaista teško 
sjetiti.

„Trebalo je dosta truda, rada, vremena i sredstava 
da općinu koja je 1996. reintegrisana i uključena 
u sastav Federacije BiH razvijemo do ovoga nivoa 
na kojem je danas iz razloga što je najurabniji i 
privredno najrazvijeniji dio općine bio okupiran. 
Danas se općina Hadžići svrastava među 10 

najrazvijenijih općina FBiH. U to vrijeme, 
kada sam preuzeo Općinu, nije bilo ništa – nije 
bilo dovoljno struje, nije bilo dovoljno vode, o 
putnim komunikacijama, školama, zdravstvenoj 
zaštiti da i ne govorimo, sve je to bilo u početku 
sanacije, izgradnje i revitalizacije. Sve što smo 
napravili od tada do danas je važno, ali mislim 
da je najvažnije bilo smjestiti ljude da se vrate na 
svoje, tako da smo taj posao stavili u prioritet i već 
10 godina nemamo interno raseljenih, svi su se 
vratili na svoje, čak smo smjestili i one socijalno 
najugroženije porodice koje nisu bile domicilne 
nego su bile raseljna lica iz Istočne Bosne. Njih 
smo smjestili u stanove koje su nam prijatelji iz 
Katalonije pomogli da napravimo. Poslije smještaja 
smatrali smo prioritetom privredni razvoj. To je 
nulti prioritet koji se nije nikada mijenjao. Sve što 
je moglo doprinijeti da se jedan čovjek zaposli, to 
smo radili, tako da smo već 2005. napravili prvu 
green field zonu u Federaciji BiH iako je bio na 
snazi jedan moratorij visokog predstavnika za 
BiH na prometovanje državne imovine. Mi smo 
probili tu barijeru i prvi smo dodijelili državno 
zemljište privrednicima za gradnju. Jako puno je 
uloženo u privredu, počevši od Coca-Cole koja 
je 2000. počela da gradi svoj pogon, do sada je 
uloženo oko 500 miliona maraka. Uspjeh je i što 
nemamo većih problema – svi imaju struju, svi 
imaju vodu, ni jedan minut nije bilo redukcije, 
70 posto stanovništva smo pokrili sa odvodom 
otpadnih voda, sva naseljena mjesta imaju 
dobre puteve, javnu rasvjetu, gradski prijevoz 
(gradski prijevoz nam je sada najveća boljka, 
on je organizovan, ali počesto ispuštaju vožnje 
tako da se čini da gradski prijevoz nije dobar). 
Sve škole su na nivou što se tiče opremljenosti. 
Izgradili smo novu osnovnu školu pošto je stara 
imala 1.200 učenika i bila je pretrpana, sada u 

Hamdo Ejubović načelnik Općine Hadžići: 

„ZAVRŠILI SMO GRUBE RADOVE, 

SADA ULJEPŠAVAMO HADŽIĆE“

Hadžićima imamo dvije škole sa po 600 učenika, 
Srednjoškolski centar je proširen, sportski tereni 
izgrađeni, skoro svaka mjesna zajednica ima 
izgrađene sportske terene i ako se prođe općinom 
vidjeće se da imamo podosta gradilišta što se tiče 
putnih komunikacija, ali to su grubi radovi koje 
ćemo završiti ove godine“, kaže Ejubović.

Šta smatrate najvećim izazovom 
koji ste prevazišli ili treba tek da 
prevaziđete?

Osloboditi općinu od bespravne okupacije 
državnog preduzeća “Sarajevo-šume” kojem je, 
ne njihovom zaslugom nego greškama sistema od 
prije 39 godina, pripalo u vlasništvo svo zemljište 
koje nije privatno, i građevinsko i šumsko 
zemljište. Naša stalna zadaća je da to vratimo 
u posjed Općine, makar građevinsko zemljište 
kojeg je jako puno. Općine Trnovo i Hadžići 
su zbog toga spriječene u razvoju, recimo, kada 
smo htjeli napraviti industrijsku zonu kupovali 
smo zemlju, kupili 100 duluma oko Argete, sada 
smo kupili i Drvnu industriju Bjelašnica. No, 
čini mi se da smo blizu rješenja tog problema, 
blizu smo toga da se uz saglasnost Kantonalnog 
pravobranilaštva, Vlade Kantona i uprave 
preduzeća “Sarajevo šume” vlasništvo na jedan 
normalan način prebaci na Općinu. Mi samo 
tražimo građevinsko zemljište. Drugi problem 
nam je vojna imovina koje jako puno imamo, 
treba da se riješi na kvalitetan način, samo jedna 

kasarna ima blizu 2.000 duluma. U KS-u prostor 
je bogatstvo, kad neko može planirati razvoj na 
2.000 duluma – to je to. Ako to uspijemo vratiti 
mi ćemo skočiti na listi najrazvijenijih. Ovaj 
novi trend razvoja turizma zahtjeva i prostor, 
ako ga budemo imali moći ćemo ga i ponuditi 
investitorima. Ovo je jako interesantno područje, 
jako je lijepo, a nije daleko od centra.

Čime ste najviše popravili kvalitet 
života u Vašoj lokalnoj zajednici?

Sve smo pratili. Infrastruktura je bila osnova, 
prioriret je privredni razvoj, a to moraju pratiti 
dobri putevi, naravno, i vodosnabdijevanje, a 
čim imaš vodu moraš i otpadne vode odvesti, 
ako hoćeš linijski saobraćaj moraš imati dobre 
puteve, a nakon toga onda ide dizanje standarda, 
javna rasvjeta i drugo. Škole smo sve sredili, sada 
radimo projekte utopljavanja, tri smo završili, sada 

radimo ovu najstariju, pošto je velika polahko 
pristupamo tom poslu. Škole sređujemo izvana 
utopljavanjem radi uštede energije. Ambulante 
smo izgradili u Tarčinu i Binježevu, nije nam to 
obaveza, ali mi smo ih gradili, jer hoćemo da 
naši građani imaju dobru zdravstvenu zaštitu. 
Kupovali smo i opremali ambulante opemom od 
ultrazvuka do kardiomobila. Što se tiče socijalne 
zaštite, nije naša ustavna i zakonska obaveza, 
ali mi smo odvojili dio sredstava da možemo 
intervenisati kada treba. Predstavnicima 
mjesnih zajednica uvijek kažem da je na njima 
odgovornost i greška ako nam ima neko gladan. 
U takvom smo stanju da nema potreba da neko 
bude gladan na području naše općine. Uvijek 
smo u mogućnosti da intervenišemo prema 
onima koji nisu u mogućnosti da zarade ili 
putem javne kuhinje ili dodjele sredstava, 
kupovinom namirnica, kada nemaju smještaja 
mi ih smjestimo, platimo kiriju dok ne nađemo 
trajnije rješenje. Nastojmo sada voditi općinu 
putem razvoja u svim pravcima – razvoj 
industrije u već pripremljenim industrijskim 

zonama, da se pospješi poljoprivreda koliko 
može, jer nema previše uslova kod nas pošto je 
veći dio općine planina. Bez obzira na to imamo 
oko 1.000 registrovanih gazdinstava. U zadnje 
vrijeme je turizam nova grana koja se razvija, 
a o kojoj mi u BiH i ne znamo mnogo. Imamo 
dva velika moderna hotela, jedan završen, 
drugi se radi na Velikom Polju na Igmanu, a 
treći, na Vilovcu, odavno je već u funkciji. Ima 
još nekoliko rezidencijalnih naselja u kojima 
ljeti borave ljudi iz arapskog svijeta. Možemo 
reći da smo napravili dobru osnovu da općinu 
vodimo na način da je sređujemo kako to rade 
općine u Hrvatskoj, Sloveniji, Austriji, da ove 
grube radove sada zamijenimo finim radovima, 
da u pakrovima sadimo cvijeće, ukrasno 
drveće, postavimo mobilijare da se djeca 
igraju. To sada radimo. Napravili smo nekoliko 
plastenika u kojima se uzgaja cvijeće, najesen 
kreće zasađivanje u parkovima. Nisam ja tim 
općinama u Sloveniji zavidio ni na čemu, mi 
smo ljepši, nego na uređenosti javnih površina i 
na lijepim putevima.

Koliko saradnja sa drugim 
načelnicima i Vladom Kantona 
Sarajevo pomaže u tome da se lakše 
realizuju projekti koji u konačnici 
podižu kvalitet života i u općini i 
Kantonu?

Sarađujem sa svakim od načelnika u Kantonu, 
uspjeh svakog od nas je uspjeh naših općina. 
Zaista volim da i kod njih bude dobro kao i 
kod nas. Sa Vladom, bez obzira što se mijenjao 
premijer, sarađivali smo kao nikada do sada. Oni 
su se stvarno dosta otvorili prema općinama i 

omogućili nam da završimo ove grube radove, 
da uradimo ceste, škole, ambulante, sve je to 
uz pomoć Vlade. Ja se počesto šalim sa njima 
– vi nam uzmete pare na zakonit način, a 
onda nam dodijelite novac pa vam se moramo 
zahvaljivati. Naime, ima jedna anomalija u 
sistemu pripadnosti javnih prihoda, sve općine 
izvan KS-a u Federaciji dobijaju 40 % prihoda 
od poreza na dohodak, a u KS-u 1,79%, mi dakle 
20 puta manje dobijamo nego ostale općine u 
FBiH. Ali Kanton to nama vrati kroz projekte, 
pa ili dobio iz lijeve ili iz desne ruke svejedno je.

Možete li podijeliti sa nama Vašu 
viziju razvoja općine Hadžići?

Cilj nam je da riješimo imovinske odnose sa 
“Sarajevo-šumama”, opremimo industrijsku 
zonu da bude spremna za investitore, i na kraju, 
potpuno uljepšana općina, čista od smeća, sa 
vodotocima čistim od otpadnih voda i smeća. 
Završene su investicije u infrastrukturu, sad nam 
ostaje da ovo dovedemo u red.

Općinsko vijeće Hadžići čini 27 vijećnika. 
Predsjedavajući Općinskog vijeća izabran 

na 21. sjednici je Adi Kalem, a zamjenik 
predsjedavajućeg je Arben Isufi. Najmlađi 
vijećnik mandatnog saziva 2016-2020. je Adnan 
Čorbo rođen 19.01.1995. godine. Diplomirao 
je na Fakultetu za saobraćaj i komunikacije 
Univerziteta u Sarajevu. Najstariji vijećnik u 
ovom sazivu Vijeća je Salko Gosto, penzionisani 
policajac. Mujo Ibrica je vijećnik Općinskog 
vijeća Hadžići koji je bio član prethodnih saziva 
Općinskog vijeća od 2000. godine. U ovom 
sazivu Vijeća zastupljeno je osam vijećnica i 
to: Lejla Čomor, Alma Ejubović, Aida Mirvić, 
Mevlida Bandić, Aldijana Birdžo, Meliha Altoka, 
Emina Vatrić i Sabina Čajić. U Vijeću djeluju dva 
samostalna vijećnika Ramo Šehić (ranije SDA, 
istupio maja 2018. godine) i Sabina Čajić (ranije 
DF, istupila maja 2017. godine).

Na Dvadeset prvoj sjednici Općinskog vijeća 
Hadžići vijećnici su upoznati sa Odlukom 
Centralne izborne komisije BiH o prestanku 
mandata vijećniku Stranke demokratske akcije 
Kovačević Senadu i dodjeli mandata sljedećem 
kvalificiranom kandidatu sa liste istog političkog 

subjekta Čomor Edinu. Tom prilikom je Senad 
Kovačević razriješen dužnosti predsjedavajućeg 
Općinskog vijeća Hadžići, a tu funkciju Odlukom 
o imenovanju predsjedavajućeg Općinskog 
vijeća Hadžići od 29.11.2018. godine obnaša 
novoizabrani Predsjedavajući.  

Općinsko vijeće Hadžići je u skladu sa Programom 
rada za 2018. godinu održalo devet redovnih 
sjednica. Vijeće je radilo na osnovu odredbi 
utvrđenih Ustavom Federacije BiH, Ustavom 
Kantona Sarajevo, Zakonom o principima 
lokalne samouprave te posebno Statutom Općine 
Hadžići i Poslovnikom Općinskog vijeća Hadžići. 
Programom rada usvojenim na 13. sjednici 
Vijeća održanoj 28.12.2017. godine utvrđeno je 
razmatranje 54 tačke. Navedeni Program je skoro 
u cijelosti realiziran.

Budući da je Program rada Vijeća okvirnog 
karaktera, tokom godine su Vijeću dostavljani 
na razmatranje i usvajanje određeni akti za koje 
se ukazala potreba za donošenjem istih. Vijeće 
je tako tokom 2018. godine osim planiranih, 
razmatralo i veliki broj materijala koji nisu 
bili obuhvaćeni Programom rada Vijeća te se 

STRUČNA 
SLUŽBA ZA POSLOVE 
OPĆINSKOG VIJEĆA

stoga sam rad Vijeća može ocijeniti izuzetno 
uspješnim. Tokom 2018. godine na sjednicama 
je razmatrano oko 88 tačaka dnevnog reda. Od 
planiranih tačaka za razmatranje najveći broj se 
odnosio na Općinu kao izvršni organ, odnosno 
Općinskog načelnika i Službe Općine koji su bili 
u ulozi predlagača i obrađivača materijala. Ostali 
obrađivači materijala su bili javne ustanove, javna 
preduzeća kao i drugi koji su po zakonu obavezni 
da Općinskom vijeću prezentiraju materijale, 
odnosno izvještaje, informacije ili druge 
materijale. U navedenom izvještajnom periodu 
Kolegij je održavao svoje sjednice na kojima je 
utvrđivao prijedloge dnevnih redova sjednica 
Općinskog vijeća Hadžići te razmatrao različita 
pitanja u okviru svoga djelokruga. 

Tokom 2018. godine usvojeni su svi potrebni 
finansijski dokumenti, tj. Budžet za 2018. godinu 
koji je rebalansiran dva puta. Oba puta radilo se 
o znatnom povećanju novčanih sredstava, a što 
je rezultat efikasnosti rada i saradnje Općinskog 
načelnika, nadležnih Službi i Općinskog vijeća.   
Vijećnicima su kroz izvještaje i informacije 
o izvršenju Budžeta Općine Hadžići za 2018. 
godinu transparentno predstavljeni načini 
utroška sredstava po Službama Općine kao 
i izdvojena sredstva za kapitalne projekte, 
obrazovanje, sport, kulturu i ostalo. Vijeće je u 
2018. usvojilo i druge odluke i rješenja iz svoje 
nadležnosti i to po raznim osnovama. Od važnijih 
dokumenata posebno se ističu Statutarna Odluka 
o izmjeni Statuta Općine Hadžići, Odluke o 
dodjeli Općinskih priznanja (ukupno njih 10), 
Odluka o izmjenama i dopunama Odluke o 

Pravobranilaštvu Općine Hadžići, Odluke o 
razrješenju, odnosno imenovanju Komisijā 
Općinskog vijeća Hadžići, Odluka o izmjenama 
i dopunama Budžeta Općine Hadžići za 2018. 
godinu, Odluka o načinu i uslovima prodaje 
devastiranog poslovnog objekta i građevinskog 
zemljišta u svrhu izgradnje, Odluka o izmjenama 
i dopunama Odluke o prekršajima protiv 
javnog reda i mira, Odluka o pristupanju izradi 
Plana parcelacije Stambeno naselje „Ferhatlije“ 
Pazarić, Odluka o pristupanju izradi Plana 
parcelacije Stambeno naselje „Bioča“ Tarčin, 
Odluka o pristupanju izradi Plana parcelacije 
Stambeno naselje „Doljani“ Pazarić, Odluka o 
pristupanju izradi Regulacionog plana Stambeno 
naselje „Musići“ Hadžići, Odluka o pristupanju 
izradi Regulacionog plana Stambeno naselje 
„Ušivak“ Hadžići, Odluka o pristupanju izradi 
regulacionog plana Stambeno naselje „Tinohovo“ 
Hadžići, Budžet Općine Hadžići za 2019. godinu 
i Odluka o izvršavanju Budžeta za 2019. godinu.

Osim navedenih akata, a u skladu sa svojim 
nadležnostima, vijećnici su razmatrali i Izvještaj o 
radu Pravobranilaštva Općine Hadžići, Izvještaj o 
radu JKP „Komunalac“ Hadžići i Izvještaj o radu 
JU „KSIRC“ Hadžići za 2017. godinu, te planove 
za 2018. godinu ovih pravnih lica čiji je osnivač 
Općina. 

Također, razmatrane su i informacije o radu 
„Sarajevo-šuma“, Uprave za šumarstvo Kantona 
Sarajevo, Policijske stanice Hadžići, JU „Domovi 
zdravlja“ Kantona Sarajevo - Ambulanta 
Hadžići, Službe socijalne zaštite, KJKP „RAD“, 

„Elektrodistribucije“ Sarajevo, KJKP „GRAS“, 
KJKP „Toplane“, KJKP „Sarajevogas“, KJP „ 
Veterinarska stanica“, informacije iz oblasti 
obrazovanja kako srednjoškolskog i osnovnog 
tako i predškolskog te druge informacije bitne za 
građane ove Općine.   

Općinsko vijeće Hadžići je održalo i Svečanu 
sjednicu povodom obilježavanja 1. marta - Dana 
nezavisnosti BiH i 6. marta - Dana Općine Hadžići, 
Svečanu akademiju povodom 25. novembra - 
Dana državnosti BiH te Svečani prijem Općinskog 
načelnika i predsjedavajućeg Općinskog vijeća 
povodom Nove godine.  

Vijećnici Općinskog vijeća Hadžići su uredno 
prisustvovali sjednicama Vijeća, a svaki nedolazak 
na sjednicu, kašnjenje ili raniji odlazak sa sjednice 
su blagovremeno pravdali. Svim sjednicama 
Općinskog vijeća prisustvovao je gospodin 
Hamdo Ejubović, Općinski načelnik, te pomoćnici 
Općinskog načelnika ili njihovi zamjenici. 

Sjednicama Vijeća su u svojstvu gosta redovno 
pozivani zastupnik u Skupštini Kantona Sarajevo 
s područja općine Hadžići, kao i predstavnici 
javnih preduzeća i ustanova, i drugi, kada je 
razmatrana određena problematika vezana za 
navedene institucije. Rad svih sjednica Vijeća bio 
je javan. Sjednice su redovno pratili mediji i to 
Televizija Sarajevo i MTV Igman.

Vijeće obrazuje stalna radna tijela koja su zadužena 
za pripremanje i razmatranje prijedloga odluka 
i drugih akata te za proučavanje drugih akata. 
Komisije, kao radna tijela Općinskog vijeća, su 
u prethodnom periodu razmatrala materijale za 
sjednice Vijeća i to one za koje su Programom rada 
Vijeća zadužene kao i za one za koje je naknadno 
utvrđena potreba za razmatranjem od strane 
Komisijā. Komisije Vijeća su tako utvrđivale 
prečišćene tekstove akata koje usvaja Vijeće, 
davale mišljenjā o određenim materijalima te, u 
skladu sa nadležnostima, podnosile izvještaje. 
Komisije Općinskog vijeća Hadžići su tokom 
2018. godine održale ukupno 38 sjednica.



Zaključci koje je donosilo Općinsko vijeće 
Hadžići su se odnosili na prihvaćanje informacija. 
Međutim, jedan dio je podrazumijevao određene 
aktivnosti u vezi sa realizacijom istih. Ti zaključci 
su se odnosili na: zdravstvenu zaštitu na području 
općine Hadžići, provođenje javne rasprave za 
Odluku o prekršajima protiv javnog reda i mira, 
konstituisanje radnih tijela Vijeća koja u ovom 
mandatu nisu zasjedala, rješavanje problematike 
obezbjeđivanja i dostavljanja ogrjevnog drveta 
na području općine Hadžići i jasnog utvrđivanja 
smjernica za pravovremeno obezbjeđivanje 
ogrjeva za grijni period za kategoriju penzionera, 
Šumskoprivrednu osnovu za privatne šume i 
šumska zemljišta na teritoriji općine Hadžići od 
01.01.2018. god. do 31.12.2027. godine, gdje je 
Općinsko vijeće Hadžići na 20. sjednici Vijeća 
odgodilo izjašnjavanje i davanje mišljenja. Na 
istoj sjednici jedan od zaključaka se odnosio na 
uspostavljanje cjelosedmičnog osmočasovnog 
rada i omogućavanje nesmetanog pružanja 
zdravstvene usluge osiguranicima sa područja 
Mjesne zajednice Binježevo u ambulanti Binježevo, 
a što je JU „Domovi zdravlja“ KS i ispoštovao.  

Također, na navedenoj sjednici, a zbog 
novonastale situacije, zauzet je i jedinstveni 
stav Općinskog vijeća i Općinskog načelnika 
o praćenju situacije u vezi sa smještajem i 
ponašanjem migranata u kasarni „Ušivak“, a 
sve u cilju zaštite od eventualnog narušavanja 
sigurnosti građana općine Hadžići. 

„Privredna zona Hadžići“ usvajanjem Odluke 
o načinu i uslovima prodaje devastiranog 
poslovnog objekta i građevinskog zemljišta 
u svrhu izgradnje otvara se ka potencijalnim 
investitorima.

Općinsko vijeće Hadžići u 2018. godini poslove 
iz svoje nadležnosti izvršavalo u skladu sa 
planiranim rokovima, efikasno i profesionalno.

Osnovni cilj Vijeća i Načelnika jeste dobrobit 
građana općine Hadžići, poboljšanje poslovnog 
ambijenta, unaprjeđenje kvalitete života i 
sigurnosti svih stanovnika.

11

Javno komunalno preduzeće “Komunalac” 
Hadžići okončalo je radove rekonstrukcije i 
asfaltiranja lokalnog puta kroz naselje Šunji 
- Binježevo na dužini od 150 metara. Širina 

asfaltnog kolovoza iznosi tri metra sa obostranim 
bankinama i proširenjem na ulaznoj raskrsnici 
prema magistralnom putu M-17. Radove je 
finansirala Općina Hadžići.

Radnici preduzeća “Music Company” Hadžići 
okončali su radove odvodnje vode iz zone klizišta 
u naselju Donji Musići. Naime u ovom dijelu 
naselja prilikom obilnijih padavina postojao 

je problem plavljenja stambenih objekata. 
Izgradnjom potpornih zidova i slivnika problem 
je riješen. Radove je finansirala Općina Hadžići.

U Mjesnoj zajednici Drozgometva rekonstruisan 
je most na nekategorisanom putu za naselje 
Turuntaši. Na ovaj način osiguran je nesmetan 
pristup stambenim objektima, imanjima, 
pješacima i motornim vozilima. Raniji betonski 

prolaz bio je djelimično urušen i predstavljao je 
opasnost za građane. Radove je izvodilo preduzeće 
“Tuzlić Inženjering” iz Breze, a finanirala Općina 
Hadžići.

Asfaltiran put u naselju Šunji

MZ Donji Hadžići: 
Odvodnja oborinskih voda iz zone klizišta

MZ Drozgometva: 
Saniran most za naselje Turuntaši

MZ Hadžići: 
Izgrađen most i parking prostor sa 67 mjesta

Izgrađena gasna podstanica 
u Binježevu

U centralnom dijelu Hadžića, na prostoru 
Poslovnog centra Zujevina, završena je gradnja 
mosta, saobraćajnice i parking prostora. 
Saobraćajnica je sa dvije kolovozne trake širine 
tri metra sa obostranim pješačkim stazama. 
Parking prostor ima 67 mjesta. Most je sa 
dvosmjernim saobraćajem, dvije kolovozne 
trake širine tri metra i obostranim pješačkim 
stazama. Postavljena je rasvjeta te zaštitna ograda 
od parking prostora prema glavnom terenu FK 

Radnik. Ovim projektom ulica Hadželi se preko 
novoizgrađenog mosta povezuje sa planiranim 
prostorom za sport i rekreaciju. Regulacioni plan 
predviđa izgradnju zatvorenog bazena. Radove 
na projektu izvodilo je preduzeće “Bucomerc” 
Kiseljak, a finansirali Općina Hadžići, Direkcija 
za puteve KS i Ministarstvo saobraćaja KS. 
Nadzor nad izvođenjem radova vršio je “Arting 
BH” Sarajevo.

Intenzivnom urbanizacijom rubnih područja 
općine Hadžići i prihvatanjem gasa kao energenta 
pojavila se potreba za izgradnjom gasne mreže za 
potrebe velikog broja novoizgrađenih objekata 
i privrednih subjekata. Iz tog razloga preduzeće 
“Sarajevogas” je instaliralo rejonsku regulacionu 

gasnu podstanicu u Binježevu. Iz ovog preduzeća 
su nam potvrdili da će do kraja 2018. godine 
stanovnici Binježeva i Miševića, koji imaju 
izgrađene priključke za gasovodnu mrežu, moći 
podnositi zahtjeve za priključenje. Projekat 
sufinansira Općina Hadžići.



14

INFORMATIVNI  BILTEN OPĆINE HADŽIĆI

Radnici JKP “Komunalac” Hadžići položili su 
glavni vod kanalizacione mreže na dužini 

od 200 metara u trup puta Bjelotine, naselje 

Ušivak, Mjesna zajednica Donji Hadžići. Radove 
rekonstrukcije i asfaltiranja izvest će preduzeće 
MGBH d.o.o. Sarajevo

U Mjesnoj zajednici Budmolići završeni su 
radovi rekonstrukcije i asfaltiranja dijela 

ulice u naselju Budmolići. Radove je izvodilo 
preduzeće “Komunalac”, a finansirala Općina 
Hadžići. Također se pristupilo izgradnji tribina 

na sportskom igralištu u ovoj mjesnoj zajednici. 
Izvođač radova je ZZ GROS-COMP Hadžići.  
Mjesna zajednica Budmolići obuhvata naselja 
Budmolići, Gornja Bioča i Mehina Luka.

Prema podacima Službe za civilnu zaštitu i 
mjesne zajednice Općine Hadžići dvije su 

potencijalno opasne tačke na vodotoku potoka 
Bjelašnica koji protiče od Mehine Luke prema 
centru Tarčina. Opasne u smislu mogućih 

plavljenja prilikom velikih padavina. Iz tog 
razloga Općina Hadžići je pokrenula projekat 
produbljenja i proširenja korita ovog potoka 
u naselju Japalaci te u centru Tarčina. Radove 
izvodi JKP “Komunalac” Hadžići

Izgradnja kanalizacione mreže u naselju Bjelotine

MZ Tarčin: Sanacija plavnih tački

MZ Budmolići: 
Sanacija lokalnog puta i izgradnja tribina na sportskom igralištu

Postavljena umjetna trava na stadionu OŠ “6. mart” Hadžići

MLADI DOBILI NOVO 
SPORTSKO IGRALIŠTE U NASELJU GRIVIĆI

Na stadionu Osnovne škole “6. mart” 
Hadžići postavljena je nova umjetna trava 

na sportskoj plohi. Ovaj projekat je pokrenut 
na zahtjev uprave škole te je ujedno i renoviran 
tribinski dio igrališta. Ukupna vrijednost 
projekta iznosila je 50.000 KM. Radove je 

izvelo preduzeće “Mavas” iz Mrkonjić Grada. 
Prethodno je JKP “Komunalac” Hadžići završilo 
poslove izgradnje i sanacije sistema odvodnje 
površinskih voda. Investitior radova je Općina 
Hadžići i HOŠE komerc d.o.o.

Završeni su radovi na izgradnji novog 
sportskog igrališta u naselju Grivići koje 

će nositi naziv “21. juni”. Svečanom otvaranju 
igrališta prisustvovali su načelnik Općine 
Hadžići i njegovi saradnici, predstavnici Mjesne 
zajednice Grivići te mnogobrojni građani. 
Svečanu vrpcu presjekli su Općinski načelnik 
Hamdo Ejubović, predsjednik Savjeta MZ 

Grivići Dževad Čović te mališani kojima će ovo 
biti jedno od omiljenih mjesta za igru. Sportsko 
igralište “21.juni” je dimenzija 40×20 metara 
i namijenjeno je za rukomet, mali fudbal i 
košarku. Napravljen je i poseban kutak sa 
dječijim mobilijarom za najmlađe. Postavljene 
su i tribine te visoka zaštitna ograda. Investitor 
je Općina Hadžići.

U Mjesnoj zajednici Donji Hadžići završeno 
je asfaltiranje puta za stari Ušivak ukupne 

dužine 750 metara. Položen je i glavni vod 
kanalizacione mreže. Radove je izvodilo preduzeće 
MGBH, a finansirala Općina Hadžići, Direkcija za 
ceste Kantona Sarajevo i Ministarstvo saobraćaja 
KS.  Radove na izgradnji kanalizacione mreže 
izvodilo je  JKP “Komunalac” Hadžići.

U Mjesnoj zajednici Žunovnica, ulica 
Veksel, završeni su radovi rekonstrukcije 

i asfaltiranja puta ukupne dužine 720 metara. 
Radove je izvelo preduzeće JKP “Komunalac”, 
a finansirala Općina Hadžići. Radovima je 
obuhvaćena rekonstrukcija asfaltnog dijela 
puta u dužini od 260 metara, gdje je ove godine 
položena instalacija kanalizacije (glavni vod 
i izvodi za priključenje stambenih objekata). 
Obuhvaćena su i dva kraka makadamskog puta 
u dužinama od 270 i 190 metara, gdje je prije 

izvođenja radova na asfaltiranju bilo potrebno 
izvršiti izradu potpornih zidova.

Asfaltiran put Luke-Aleksići

MZ Donji Hadžići: 
Asfaltiran put za stari Ušivak

Asfaltiran put u ulici Veksel

U Mjesnoj zajednici Luke završeno je 
asfaltiranje saobraćajnice Luke-Aleksići 

ukupne dužine 530 metara. Prethodno je u trup 
puta postavljena fekalna kanalizacija. Širina 
asfaltnog kolovoza iznosi tri metra sa pripadajućim 

bankinama, odvodnim rigolima i ivičnjacima. 
Radove je izvodilo preduzeće “Bucomerc” 
Kiseljak, a finansirala Općina Hadžići. Nadzor 
nad izvođenjem radova vrši “Arting BH” Sarajevo.

Izgradnja niša za kontejnere

Infrastrukturni radovi u centru Hadžića

Na području općine Hadžići uređena je 21 
lokacija gdje će biti postavljene niše za 

kontejnere. U Tarčinu je uređeno 12 lokacija, a u 
Pazariću devet. Broj posuda na ovim lokacijama 
je različit u zavisnosti od potreba stanovništva, a 
što utvrđuje  firma KJKP “Rad“ Sarajevo. Tokom 
zimskog perioda u radionicama će se završiti 

bravarski radovi da bi se na proljeće krenulo sa 
montažom. Također, na proljeće će se krenuti i 
sa radovima izgradnje kontejnerskih niša za uže 
područje Hadžića. Izvođač radova je preduzeće 
“Music Company” Hadžići, a realizaciju projekta 
u vrijednosti od 100.000 KM finansira Općina 
Hadžići.

U ulici Hadželi od broja 137 do broja 157 
izvršena je rekonstrukcija i izgradnja 

oborinske kanalizacije, rekonstrukcija 
saobraćajnice i parking prostora. Radi se o dionici 

od prostorija “Elktrodistribucije” do prostorija 
gradske biblioteke te spoju sa glavnom ulicom 
pored novoizgrađene autobuske stanice.

U toku oktobra ove godine preduzeće KJKP 
“Sarajevo-šume” d.o.o Sarajevo počelo je 

sa postavljanjem šest dječijih mobilijara u šest 
naseljenih mjesta na području općine Hadžići. 
Dječija igrališta bit će uređena u naseljima 

Budmolići, Tarčin (iza Društvenog doma), Gornji 
Zovik, Lokve, Ban brdo i Donji Hadžići. Zahtjeve 
za postavljanje mobilijara koji sadrže tobogan, 
klackalice i ljuljačke uputile su mjesne zajednice.

“Sarajevo-šume” i Općina Hadžići grade šest dječijih igrališta

Radnici preduzeća “Bucomerc” d.o.o. 
Kiseljak okončali su radove rekonstrukcije i 

asfaltiranja dijela ulice Bjelašnička u Pazariću na 
potezu od džamije u Kahrimanima do preduzeća 
BH RECYCLING ukupne dužine 600 metara. 
Izvedena je oborinska kanalizacija i izgrađena 
pješačka staza. Ovo je bila III faza uređenja 
Bjelašničke. Prva faza je završena  2016 godine, 
od M-17 prema centru Pazarića na dužini od 
1000 metara. Druga faza je započela krajem 
2017., a okončana je krajem augusta ove godine 
čime je rekonstruisano dodatnih 500 metara 
ulice. Radove na II fazi izvodilo je preduzeće 
KJKP „Rad“ Sarajevo. U konačnici Bjelašnička 

ulica ima kolovoznu traku širine šest metara sa 
jednostranom pješačkom stazom širine1,5 metar 
na dužini od 2,1 kilometar. Oborinske vode 
prikupljaju se dijelom oborinskom kanalizacijom 
a dijelom otvorenim betonskim kanalima.

Na području općine Hadžići izvršena je 
rekonstrukcija krovova na četri stambena 

objekta, od čega su tri objekta sa više stambenih 
jedinica i jedna porodična kuća.  Dva stambena 

objekta na području Tarčina su (ŽGP i Tuheljska) 
sa više stambenih jedinica za  stanovanje starijih 
osoba i osoba slabije imovne moći, jedan stambeni 
objekat u Pazariću  u naselju Grude i stambena 
zgrada u Hadžićima oštećeni granatiranjem. 
Rekonstrukcijom je obuhvaćena zamjena krovne 
konstrukcije, izrada dašćanog pokova, zamjena 
krovnog pokrivača, kao i zamjena limenih opšava, 
te horizontalnih i vertikalnih oluka. Radove na 
snaciji krovova površine 890 m2 izvela je firma 
„Famos Gradnja“ d.d. Sarajevo, finansirala 
Općina Hadžići, a nadzor nad izvođenjem radova 
vršila je firma „Arting BH“.

REKONSTRUISANO 
2,1 KILOMETAR BJELAŠNIČKE ULICE U PAZARIĆU

REKONSTRUKCIJA 
KROVOVA NA PODRUČJU OPĆINE HADŽIĆI

ASFALTIRAN PUT NA UŠIVAKU – krak Genge

REGULACIJA ZUJEVINE U CENTRU HADŽIĆA

ASFALTIRANA DIONICA KAZINA BARA-MAGISTRALNI PUT M-17

U Mjesnoj zajednici Donji Hadžići završeni 
su poslovi rekonstrukcije i asfaltiranja 

lokalnog puta krak Genge ukupne dužine 700 
metara. Širina asfaltne kolovozne trake iznosi tri 
metra sa pripadajućim bankinama i odvodnjom 
oborinskih voda. Prethodno je u trup puta 
položen glavni fekalni kolektor te su izgrađeni 
priključci za stambene objekte.  Rekonstrukciju 
nekategorisanih puteva u naselju Ušivak izvodi 
preduzeće MGBH, a finansira Općina Hadžići, 
Direkcija za ceste Kantona Sarajevo, Ministarstvo 
saobraćaja KS.  Radove na izgradnji kanalizacione 
mreže izvodi  JKP “Komunalac” Hadžići.

Projekat regulacije korita rijeke Zujevine 
u centru Hadžića izveden je na dužini 

od 140 metara od strane preduzeća „TB 
Inženjering“. Širina regulisanog korita iznosi 
10 metara. Na ovom dijelu na određenom 
potezu pored obalnih zidova ( visine cca 4,5 
metra) napravljeni su i obložni zidovi. 

Preduzeće “Sarajevoputevi” 
asfaltiralo je dionicu Kazina 

bara - magistralni put M-17 
na dužini od 450 metara. 
Širina asfaltne kolovozne trake 
iznosi šest metara. Radove 
su finansirali Ministarstvo 
saobraćaja KS i Direkcija za 
puteve KS.

U septembru 2018. godine Hadžići su dobili 
novi prepoznatljiv infrastukturni detalj. 

Naime, na mjestu gdje se ukrštava ulica Hadželi i 
regionalni put prema Igmanu izgrađena je kružna 
raskrsnica. Gradnja kružnog toka je trajala od  6. 
augusta do 2. septembra čime su ispoštovani svi 
rokovi. Kružni tok projektovan je sa vanjskim 
radijusom od 18 metara, središnjim ostrvom 11,5 
metara, protočnom trakom kružnog toka 6,5 

metara te kaldrmisanim djelom središnjeg ostrva 
širine dva metra.  Postavljena je horizontalna i 
vertikalna saobraćajna signalizacija te zasađena 
trava i ukrasno cvijeće. Radove na izgradnji i 
asfaltiranju kružnog toka izvodilo je preduzeće 
“Orman”. Paralelno s ovim projektom završena je 
rekonstrukcija i asfaltiranje ulice od M-17 prema 
kružnom toku te dio ulice Zlatnih ljiljana prema 
novoj osnovnoj školi u Hadžićima. Te radove 
je izvodilo preduzeće “Bucomerc”. U kružnoj 
raskrsnici dozvoljena brzina kretanja je  30 km/h.

Radnici preduzeća “Komunalac” Hadžići 
asfaltirali su put Luke-Osenik ukupne dužine 

1100 metara. Širina asfaltne kolovozne trake 
iznosi tri metra sa pripadajućim bankinama i 
odvodnjom oborinskih voda putem betonskih 
rigola. Na ovaj način asfaltnom putnom 
komunikacijom povezane su mjesne zajednice 
Osenik i Luke. Radove je finansirala Općina 
Hadžići.

Asfaltiran put Luke-Osenik

Hadžići: 

IZGRAĐEN KRUŽNI TOK

Rekonstruisana trafostanica Pazarić

Asfaltirano 2,2 kilometra dionice puta 
Tarčin – Gornja Bioča

S ciljem poboljšanja snabdijevanja električnom 
energijom područja općine Hadžići (Pazarić 

i Tarčin), turističkih kapaciteta na području 
Igmana i Trnova, naseljenih mjesta i turističkih 
objekata na Igmanu i Bjelašnici, 30. augusta 
završena je rekonstrukcija trafostanice Pazarić 
i priključnog dalekovoda. Radovi na ovom 
složenom projektu počeli su u februaru 2018. 
godine. Rekonstrukcijom su kompletirana sva 
nekompletna 110 kV polja te su stvoreni uslovi 
za priključenje novih distributivnih potrošača i 
uvođenje napona 20 kV u skladu sa zahtjevima 
nadležnog distributivnog preduzeća.

U prvoj trećini septembra 2018. godine 
završen je projekat rekonstrukcije 

i asfaltiranja dijela putne komunikacije 
Tarčin – Gornja Bioča i izgradnja fekalnog 
kolektora,  ukupne dužine 2,2 kilometra. Širina 
asfaltne kolovozne trake iznosi pet metara sa 
jednostranom pješačkom stazom na potezu 
Tarčin-Čičke. Izgradnja fekalnog kolektora 

prema naselju Budmolići se nastavlja. Za vrijeme 
izvođenja ovih radova izgrađen je i alternativni 
put Budmolići – Češće. Rekonstrukciju dijela 
putne komunikacije Tarčin – Gornja Bioča 
i izgradnju fekalnog kolektora finansirali su 
Općina Hadžići i Ministarstvo komunalne 
privrede i infrastrukture Kantona Sarajevo.

Radnici preduzeća “Bucomerc” d.o.o 
Kiseljak završili su asfaltiranje 1.300 metara 

kvadratnih dvorišta i parking prostora džamije u 
naselju Japalaci, MZ Tarčin. Radove je finansirala 
Općina Hadžići.

Radnici hadžićkog preduzeća OD “Pogled” 
izveli su radove regulacije korita rijeke 

Zujevine u naselju Pazarić na duži od 238 
metara s ciljem zaštite područja od plavljenja 
i eventualne erozije obala. Cijelom dužinom 
regulacije, izgrađeno je betonsko korito „U“ 
profila. Regulisano korito na ovoj dionici 
dimenzionirano je da prihvati i transportuje 
veliku vodu ranga pojave „jednom u sto godina“, 
sa zaštitnim nadvišenjem od 80 cm.

U Mjesnoj zajednici Binježevo okončani su 
radovi rekonstrukcije i asfaltirnja dijela 

ulice Binježevo od broja 18 do broja 22 na dužini 
od 100 metara. Radove je izvodilo preduzeće 
JKP “Komunalac” Hadžići, a finansirala Općina 
Hadžići.

Za projekte sanacije, rekonstrukcije i izgradnje 
javne rasvjete na području općine Hadžići u 

2018. godini Općina Hadžići je izdvojila preko 

200.000 KM. Na slijedećim lokacijama postavljena 
su rasvjetna tijela: Kasatići, Brezovačka cesta, 
Sutice (Milinjača), Binježevo M-17- Čomori, 
Raskrsnica za Suhodol (stara pruga Kapuća), 
Budmolići, Donja Bioča, Japalaci, Pazarić 
(Ramići), Beganovi, Dragovići, Bjelašnička, 
Lokve, Hadželi (Kućice), Igmanska, Brezovača 
(I dio), Brezovača (II dio), Brezovača (III dio), 
Žunovačka 133, Žunovnica prema mezarju, 
Igmanska 89, Tinohovska (Grahovska), Musići, 
Binježevo (Ćate), Put za lovačku kuću 89, Stolića 
do 35, Miševići (Bukovik) i Osenik.

MZ Pazarić: Regulacija korita rijeke Zujevine

MZ Binježevo: Asfaltiran dio ulice Binježevo

Izgradnja javne rasvjete u 2018. godini

Asfaltirano dvorište džamije Japalaci

Radnici preduzeća KJKP “Rad” Sarajevo, 
“Sarajevogasa” i JKP “Komunalac” Hadžići u 

ovoj građevinskoj sezoni krenuli su sa izvođenjem 
radova rekonstrukcije putne komunikacije 
Binježevo-Miševići ukupne dužine 880 metara. 
Ovaj projekat nije okončan u roku koji je propisan 
tenderskom dokumentacijom i ugovorom kojeg 
je potpisao glavni izvođač radova preduzeće 
KJKP “Rad” Sarajevo. 

- Nažalost, u toku ove građevinske sezone 
rekonstriusano je i asfaltirano tek 200 metara 
puta Binježevo-Miševići. Treba otvoreno reći da je 
glavni krivac Kantonalno javno preduzeće “Rad” 
i njihov odnos prema poslu. Sa naše strane smo 
učinili sve da građani u što kraćem roku dobiju 
putnu infrastrukturu kakvu zaslužuju, moderan 

pet metarski put sa pješačkom stazom od M-17 
u Binježevu prema Miševićima na dužini do 
nekih 880 metara. Uz to rekonstruisan vodovod, 
kanalizaciona i gasna mreža. Planirali smo da ti 
poslovi budu okončani u ovoj građevinskoj sezoni. 
Međutim to se nije desilo. Kritike građana su 
opravdane i ja im se ovom prilikom zahvaljujem 
na strpljenu koje su pokazali do sada. Sve kritike 
treba da idu na adresu KJKP “Rad”  koji su inače 
u toku tenderske procedure dali najbolju ponudu, 
kazao je Općinski načelnik Hamdo Ejubović.

Organizovat će se i sastanak sa predstavnicima KJKP 
“Rad” Sarajevo na kojem će se tražiti bankovna 
garancija da će dionica Binježevo-Miševići u 
potpunosti biti završena do maja 2019. godine. 

Rekonstrukcija puta Binježevo-Miševići

Općina Hadžići donirala 58.000 KM 
za rekonstrukciju laboratorije Doma zdravlja Hadžići

Služba za laboratorijsku dijagnostiku 
Doma zdravlja Hadžići dobar je primjer 

organizovanosti rada. Međutim, uslovi u kojima 
doktori uzimaju uzorke krvi i urina na analizu, 
a pacijenti čekaju nalaze su za svaku osudu.  
Prostorije su trenutno u fazi raspadanja i bilo je 
neophodno hitno intervenisati. Kao nebrojeno 
puta do sada Općina Hadžići je odlučila 

investirati u poboljšanje kvaliteta zdravstvenih 
usluga našim građanima te je izdvojila 58.000 
KM za renoviranje laboratorije. Radove će 
izvesti preduzeće ZZ “Gros-Comp” Hadžići. 
Prema riječima rukovodećih ljudi Doma zdravlja 
Hadžići, Laboratorijska služba u prosjeku po danu 
prima 60 pacijenata, dok se taj broj ponedjeljkom 
popne na 80 pacijenata.

Planinarski dom Brezovača je opšte dobro koje 
svi građani općine Hadžići, ali i mnogobrojni 

posjetitelji i ljubitelji prirode koriste. Ovo izletište 
trebalo je vlastiti izvor energije i zbog toga je 
Općina Hadžići izdvojila oko 15.000 KM za 
ugradnju fotonaponskog sistema za proizvodnju 
električne energije iz solarne. Dovoljno je reći, 

obnovljivi i čist izvor energije na ovakvom 
jednom mjestu. Podsjećamo, Općina Hadžići 
je finansirala izgradnju ovog doma, izgradnju i 
opremanje smještajnih kapaciteta i pomoćnih 
objekata, termoizolacione fasade na objektu, 
mokrih čvorova, kupatila itd.

Općina Hadžići ustupila je JKP “Komunalac” 
Hadžići parcelu „Prijeki čair“ (lokacija preko 

puta upravne zgrade FK Radnik) na period od 
10 godina na upravljanje i održavanje s ciljem 
pokretanja plasteničke proizvodnje cvijeća i 
ukrasnog bilja za estetsko uređenje javnih površina 
na području naše općine. U prvoj fazi radova 
izvršeno je čišćenje, nivelisanje i uređenje parcele, 
izrada parkinga i pristupnih puteva,  ograđivanje, 
izrada vodovodnog priključka i postavljanje 
plastenika dimenzija 5,5 m x 32m sa sistemom 
za zalijevanje. Proizvodnja će se odvijati u dva 
turnusa: proizvodnja dvogodišnjeg cvijeća za 
jesenju sadnju (Viola Wittrockiana, Bellis perennis) 
i proizvodnja jednogodišnjeg cvijeća za proljetnu 
sadnju (Tagetes, Begonia semperflorens, Ageratum, 
Salvia, Impatiens, Alyssum). Općina Hadžići je za 
proizvodnju cvijeća i ukrasnog bilja u 2018. godini 
planirala sredstva u iznosu od 100.000 KM.

PSD Brezovača: 

Općina Hadžići finansirala izgradnju PV solarnog sistema

Pokrenuta proizvodnja 
cvijeća i ukrasnog bilja 
za potrebe zelenih 
površina općine Hadžići

Prezentirani zajednički 

projekti Vlade KS i Općine Hadžići

Poljoprivrednicima 

dodijeljeno 10 visoko steonih junica

Nakon sjednice Vlade Kantona Sarajevo 
koja je održana krajem septembra u 

kongresnoj dvorani hotela Vilovac u Tarčinu, 
u organizaciji premijera KS Adema Zolja i 
načelnika Općine Hadžići Hamde Ejubovića, 
upriličena je prezentacija projekata koje 
zajedničkim sredstvima finansiraju Vlada i 
ova lokalna zajednica. Premijer Zolj se, ovom 
prilikom, najprije zahvalio načelniku Ejuboviću 
na dobrodošlici i gostoprimstvu članovima 
Vlade KS.

„Nalazimo se u jednoj od općina koja da ima 
više novca u budžetu, sigurno bi realizirala 
daleko više značajnih projekata. Na osnovu 
budžeta koji ima Općina Hadžići radi se o 
maksimalnoj iskorištenosti sredstava uloženih 
u infrastrukturu“, kazao je na početku svog 
obraćanja premijer Zolj.

Istakao je i kako ga je posebno obradovala 
činjenica i opredjeljenje ove lokalne zajednice za 
opremanje industrijskih zona.

U zgradi Općine Hadžići 27. septembra  je 
potpisan ugovor između 10 korisnika, 

Općine Hadžići i nevladine organizacije Muslim 
Aid Sarajevo o dodjeli 10 visoko steonih junica.  
Projekat sufinansiraju Općina Hadžići 45%, 
Muslim Aid 45% i krajnji korisnik sa 10% 
od nabavne cijene junice. Ukupna vrijednost 
projekta iznosila je 55.000 KM. Pravo na učešće u 

Projektu imale su nezaposlene osobe sa područja 
općine Hadžići koje nemaju stoke, a imaju 
vlastito poljoprivredno zemljište u površini od 
pet dunuma ili zemljište uzeto u zakup. Ova grla, 
kupljena su od povratničke populacije u Odžaku, 
a stručnu pomoć Općini je prilikom odabira 
pružio Rizvo Dženan, dr.vet.med. Veterinarska 
ambulanta Hadžići.

Viši stručni saradnik za pitanja mladih 
Općine Hadžići, Sabahudin Kazić, uručio 

je 6. juna ugovore za 19 aplikanata koji su 
zadovoljili kriterije Komisije po objavljenom 
Javnom pozivu. Za ovu namjenu Budžetom naše 
lokalne zajednice u 2018. godini predviđeno 
je ukupno 30.000 KM. Udruženje ljubitelja 
ekstremnih sportova “Limit” dobilo je 4.000 
KM za projekat “Umjetna stijena u OŠ “6.mart” 
Hadžići”. Udruženju karate klub “Hadžići” 
odobreno je 1.000 KM za projekat “Karate sport u 
funkciji suzbijanja maloljetničke delinkvencije”. 
Fudbalski klub “Radnik” dobio je 1.000 KM 
za organizaciju 8. memorijalnog nogometnog 
turnira “Mirza Bašić” dok je isti iznos sredstava 
dobio i Rukometni klub Hadžići za projekat 
pod nazivom “Postani šampion u 2018. godini”. 
Sa 2.000 KM podržan je projekat “Taekwondo 
akademija Centar” Udruženja taekwondo 
klub “Centar” Hadžići. Neformalna grupa uz 
podršku KUD “Igman” Hadžići dobila je 1.000 
KM za projekat “New Wave Hadžići Music Fest 
2018”. Projekat edukacije radioamatera članova 
na području općine Hadžići kojeg će sprovesti 
Udruženje radio-amatera radio klub “Futuro” 
Hadžići podržan je sa 1.300 KM. Sa 1.000 KM 
podržan je projekat Udruženja taekwondo 
klub “Iskra” Hadžići pod nazivom “Taekwondo 
program Iskra”. Edukacija mladih stručnih 
rukovodioca KUD “Ivan planina” Tarčin 

podržana je sa 1.200 KM dok je nabavka nošnji 
i postavka koreografije KUD “Igman” podržana 
sa 1.500 KM. Sa 2.100 KM podržan je projekat 
Udruženja mladih “Idila” pod nazivom “Biti mlad 
biti aktivan”. Projekat “Budi fit budi in” ATBV 
“Defendo” podržan je sa 2.000 KM. Projekat 
“Bosanska kuća” neformalne grupe podržan 
je sa 2.800 KM kao i projekat “Amaterskog 
teatra Hadžići” za koji je izdvojeno 1.500 KM. 
Promocija pčelarstva, prezentacija i degustacija 
pčelinjih proizvoda u školama bit će finansirana 
sa 600 KM, a projekat je predložilo Udruženje 
pčelara “Koščan”. Neformalna grupa predložila 
je projekat “Povećajmo sigurnost spasimo 
živote” za što je izdvojeno 800 KM. Hadžići Film 
Festival, četvrti po redu, bit će podržan sa 2.000 
KM, a projekat je predložio SŠC Hadžići-Filmsko 
scenaristička sekcija. Škola košarke u borbi 
protiv maloljetničke delinkvencije podržana 
je sa 2.000 KM, a projekat će provesti KK 
“Bošnjak” Hadžići. Projekat “Baštinjenja kulture 
i tradicije naroda i narodnosti sa područja 
općine Hadžići” podržan je sa 1.200 KM a 
provest će ga KUD “Mladi metalac” Hadžići. Na 
Javni poziv za raspodjelu sredstava iz Budžeta 
Općine Hadžići za finansiranje i sufinansiranje 
projekata mladih u 2018. godini pristiglo je 26 
prijava. Eliminatorne kriterije zadovoljilo je 25 
projekata dok je Komisija, ocjenjivanjem svakog 
člana pojedinačno, selektirala njih 19.

Općina Hadžići podržala 
19 projekta mladih sa 30.000 KM

Sezonu grijanja koja je praktično već počela i 
ove godine širom BiH prati problem manjka 

energenta, a posebno ogrijevnog drveta kojeg 
u najvećoj mjeri koriste stanovnici općine 
Hadžići. S obzirom da su penzioneri kategorija 

stanovništva koja ima najviše poteškoća sa 
dobavljačima, u oktobru ove godine je  u zgradi 
Općine Hadžići organizovan sastanak kojeg je 
inicirao Općinski načelnik Hamdo Ejubović, a 
kojem su prisutvovali predstavnici Udruženja 
penzionera Hadžići i predstavnici KJKP 
“Sarajevo-šume” d.o.o Sarajevo. Na sastanku je 
dogovoreno da će “Sarajevo-šume” obezbijediti 
1000 metara kubnih ogrijevnog drveta koje će 
se penzionerima isporučiti na kućne adrese 
do kraja novembra. Garanciju je dao Izvršni 
direktor KJKP “Sarajevo-šume”  Adnan Proha, 
dok će Općina Hadžići finansijski podržati 
Udruženje penzionera Hadžići.

Hadžićkim penzionerima osigurano drvo za ogrijev

Poklon knjiga za peticu

IGASA: Za 112 jetima 78.200 KM

Petu godinu zaredom načelnik Općine 
Hadžići Hamdo Ejubović i nastavnička vijeća 

osnovnih škola sa područja općine Hadžići 

obradovali su učenike i učenice od V do IX razreda 
za ostvarene rezultate u školskoj 2017/2018 
godini. Pet stotina pedeset odličnih učenika i 
učenica je za odlično učenje i primjerno vladanje 
dobilo knjigu na poklon, koje je kupila Općina 
Hadžići. Naslovi koji su odabrani: Horozgrad – 
Elmira Helać – Mekić, Sjećanja na plava brda – 
Nura Bazdulj Hubijar, Čarobni snovi – najljepše 
priče sa konkursa Planjaxovo pero ‘17 i Let tuđim 
krilima – najljepše priče za djecu i omladinu sa 
konkursa Planjaxovo pero ‘16.

Svjetska islamska liga (RABITA) posredstvom 
Svjetske islamske humanitarne organizacije 

(IGASA) počela je podjelu novčane pomoći 
jetimima, djeci poginulih boraca u BiH u iznosu 
od 1,2 miliona maraka, koju će dobiti 1541 
osoba za 2018. godinu. Podjela novčane pomoći 
organizovana je u Hadžićima u multimedijalnoj 
sali gdje je za 112 jetima  podijeljeno 78.200 KM. 
Pomoćnik Općinskog načelnika Izet Koro zahvalio 
se predstavnicima IGASA što su prepoznali značaj 
pomoći jetimima u našoj općini.

Hadžići: 

Dodijeljeno 86 stipendija za učenike i studente

Predsjedavajući Općinskog vijeća Hadžići 
Senad Kovačević i zamjenik Općinskog 

načelnika Izet Koro uručili su u februaru 
2018. godine ugovore za 86 stipendista koje 
Općina Hadžići finansira za školsku/akademsku 
2017/2018. godinu. U skladu sa odredbama 
Odluke o stipendiranju učenika i studenata  

i važećim odlukama Općinskog načelnika 
dodijeljeno je 86 stipendija, od čega 41 za 
učenike i 45 za studente. Visina stipendije za 
učenike iznosi 50 KM, a za studente 100 KM 
mjesečno. Budžetom Općine Hadžići za ovu 
namjenu predviđeno je 70.000 KM te za prevoz 
učenika 50.000 KM.

Ugovor o koncesiji za izgradnju i korištenje 
Vjetroelektrane Ivan-sedlo – Hadžići sa 12 

vjetroagregata po 2,1 MW instalisane snage, 23. 
maja 2018. godine u Tarčinu su potpisali Ministar 
privrede Kantona Sarajevo Muharem Šabić i 
prokurista Privrednog društva Suzlon Wind 
Energy BH d.o.o. Pedersen Erik Winther. Kanton 
Sarajevo je kompaniji Suzlon Wind Energy BH 

dao koncesiju na 30 godina, a vrijednost projekta 
je 58.674.900 KM.

“Ovo je najveća koncesija ikada data u Kantonu 
Sarajevo”, kazao je ministar Šabić i dodao da će 
nastaviti stvarati povoljno poslovno okruženje, 
a to podrazumijeva i bolju administraciju kako 
bi investitori mogli imati brži pristup i pravnu 
sigurnost za investicije.

Potpisan ugovor o koncesiji za 
Vjetroelektranu Ivan-sedlo – Hadžići

  AMBULANTA 
“MERAM” BINJEŽEVO 
  DOBIJA PUNO RADNO VRIJEME

Preduzeću GRAS kupljeni 

rezervni dijelovi u vrijednosti 5.800 KM

Javna ustanova Dom zdravlja Kantona 
Sarajevo obavještava građane općine Hadžići 

da će Ambulanta “Meram” Binježevo tj. služba 
porodične medicine raditi svaki radni dan, puno 
radno vrijeme počev od 12.11.2018. godine. 
Klub Stranke demokratske akcije u Općinskom 
vijeću Hadžići pokrenuo je ovu incijativu na 20. 
sjednici Općinskog vijeća održanoj 31.10.2018. 

godine s obzirom da Dom zdravlja Hadžići 
raspolaže sa 13 doktora. Ambulanta “Meram” 
Binježevo svoja vrata za prve pacijente otvorila 
je 4. marta 2013. godine. Turska Općina Meram 
u saradnji sa Turskom agencijom za razvoj i 
koordinaciju (TIKA) izdvojila je 440.000 KM za 
izgradnju ovog objekta.

Općinski načelnik Hamdo Ejubović i direktor 
KJKP “GRAS” Avdo Vatrić potpisali su 1. 

oktobra sporazum o nabavci rezervnih dijelova 
za potrebe dva autobusa-minibusa u vlasništvu 
preduzeća GRAS, koji saobraćaju i vrše prijevoz 
učenika na području općine Hadžići. Vrijednost 
rezervnih dijelova koje Općina Hadžići kupuje 
preduzeću GRAS iznosi 5.800 KM. Osnovne 
škole su predložile korekcije reda vožnji 
slijedećih linija: Tarčin-Korča, Tarčin-Trzanj, 
Tarčin-Luke, Pazarić-Osenik, Pazarić-Lokve, 
Pazarić-Ljubovčići, Hadžići-Ušivak i Hadžići-
Mokrine.

U Općini Hadžići 14 mladih ljudi sa 
visokom školskom spremom potpisalo je 

ugovore o volontiranju u općinskim službama 
i školama na području općine Hadžići za 2018. 
godinu. Za volonterski rad volonteri će imati 
pravo na novčanu naknadu u iznosu od 35% 
od početne osnovne plaće utvrđene za radno 
mjesto stručnog saradnika u skladu sa članom 
26 Zakona o plaćama i naknadama u organima 
vlasti u Federaciji BiH. Volonterski rad obavljat 

će: Uzun Zerina, Kadić Adnan, Reiz Ajla, Hodžić 
Senad, Hadžajlić Emela, Omerović Ilhana, Boja 
Alen, Mujić Amira, Čorbo Jasmina, Huseinović 
Dinela, Begić Ema, Silajdžić Mirsad, Kabulović 
Merisa i Begić Belma. Kroz Jedinstveni općinski 
organ uprave Općine Hadžići i škole na području 
općine Hadžići u periodu od 2007. godine do 
2018. godine obuku, stručno usavršavnje je 
prošlo preko 160 volontera.

Općina Hadžići: 

Angažovano 14 volontera

U utorak 13. marta 2018. godine u 12:00 sati 
na olimpijskoj planini Igman –  Malo polje 

održano je prvo Općinsko takmičenje u skijanju 
za učenike osnovnih škola sa područja općine 
Hadžići. Takmičili su se učenici i učenice šestih 
razreda u pojedinačnoj konkurenciji u disciplini 

veleslalom. Ovo   je rezultat realizacije projekta 
“Škola skijanja“ za sve učenike šestih razreda 
osnovnih škola u organizaciji Ministarstva za 
obrazovanje, nauku i mlade Kantona Sarajevo  i 
Općine Hadžići. Đacima je obezbijeđena oprema 
za skijanje, prijevoz, topli napitci i sendviči. 

PO PRVI PUT 
OPĆINSKO TAKMIČENJE U SKIJANJU

Nova školska godina godina počela je 
3. septembra u školama na području 

Kantona Sarajevo, a bilježi se blago povećanje 

broja učenika upisanih u prvi razred osnovne 
škole, oko četiri hiljade prvačića. Na području 
općine Hadžići osnovci će nastavu pohađati u 
četiri osnovne škole: OŠ “6. mart” Hadžići, OŠ 
“Hadžići” Hadžići, OŠ “9.maj” Pazarić i OŠ “Hilmi 
ef. Šarić” Tarčin. Njima je, na svečanostima koje 
su organizovale škole povodom početka nove 
školske godine, podijeljeno 260 ruksaka i školski 
pribor. Ovu tradiciju njeguje Općina Hadžići 
na čelu sa Općinskim načelnikom Hamdom 
Ejubovićem. I učenici Osnovne škole “Kiseljak 
II” Zabrđe dobili su ruksake i školski pribor. 
Prvo polugodište trajat će do kraja kalendarske 
godine, kad nastaje zimski raspust.

PRVAČIĆIMA 
PODIJELJENI RUKSACI 
I ŠKOLSKI PRIBOR

Penziosani general Armije RBiH Atif 
Dudaković, legendarni ratni komandant 

Petog korpusa posjetio je Općinu Hadžići i 
Općinskog načelnika Hamdu Ejubovića. U 

prijateljskom razgovoru evocirane su uspomene 
na najteže i najslavnije dane u našoj skorijoj 
prošlosti te izražena potreba organizovanja 
tribine na temu “Domovina u srcu”. 

Načelnik Općine Hadžići Hamdo Ejubović 
sastao se krajem maja sa predstavnicima 

Centra civilnih incijativa (CCI) Kantona Sarajevo, 
Lejlom Deronja Suljić i Tihomirom Radićem 
kako bi razgovarali o projektu „Inkluzivne pravne 
reforme za dobru upravu“. Projekt je podržan 
od Vlade Švicarske, a odnosi se na otklanjanje 
ustavnih nedorečenosti te sukoba nadležnosti 
između devet sarajevskih općina, Grada Sarajeva, 
Kantona Sarajevo. Rezultati ove saradnje su 
izrada novog Zakona o lokalnoj samoupravi u KS 
i druge potrebne aktivnosti za izradu ili izmjenu 
zakona potrebnih za provođenje reformi. 

Predsjedavajući Vijeća ministara BiH Denis 
Zvizdić boravio je 12. septembra u radnoj 

posjeti Općini Hadžići gdje se sastao sa Općinskim 
načelnikom Hamdom Ejubovićem i zastupnikom 
u Skupštini Kantona Sarajevo sa područja naše 
općine Eldarom Čomorom. Na sastanku su 
državnom premijeru Zvizdiću prezentirani 
potencijali naše općine, a razgovarano je o 
mogućnostima ulaganja u zdravstveni turizam.  
Zastupnik Čomor i načelnik Ejubović su iskoristili 
sastanak te se zahvalili premijeru Zvizdiću na 
dosadašnjoj pomoći te pozvali premijera da nastavi 
posao stabilizacije prilika u zemlji, na donošenju 
zakona koji ubrzavaju i čine sigurnijim investicije.

General Dudaković u posjeti Općini Hadžići

Predstavnici CCI posjetili Općinu Hadžići

Premijer Denis Zvizdić 
boravio u službenoj posjeti Općini Hadžići

Predsjednik i potpredsjednik 
Udruženja ilmijje u posjeti Općini Hadžići

Članovi Udruženja invalidnih 
i bolesnih osoba Blažuj posjetili Općinu Hadžići

Načelniku Ejuboviću 
uručen dres košarkaške reprezentacije BiH

Načelnik Općine Hadžići gosp. Hamdo 
Ejubović primio je u radnu posjetu 

predsjednika i potpredsjednika Udruženja ilmijje 
IZ u BiH Mensur ef. Pašalića i Nesib ef. Hadžića. 
Načelnik Ejubović je upoznao goste o napretku 
i razvojnim projektima ove općine. Mensur ef. 
Pašalić i Nesib ef. Hadžić prezentirali su projekte 
Udruženja, sa posebnim osvrtom na održavanje 
jubilarnih XX sportskih i kulturno-edukativnih 
susreta članova Udruženja i uposlenika IZ koji se 
ove godine održavaju u Sarajevu. Predviđeno je 

da se dio programa održi i na području Općine 
Hadžići, s čime se saglasio i podržao načelnik ove 
općine.

Predsjednik Udruženja invalidnih i bolesnih 
osoba Blažuj Almir Išerić i članovi Mirnesa 

Begović i Haris Macić uručili su početkom juna  
načelniku Općine Hadžići Hamdi Ejuboviću 
zahvalnicu za pruženu pomoć pri kupovini 
vozila. – Općina Hadžići ima razumjevanja za 
ovu kategoriju ljudi i tu smo za svaki vid pomoći. 
Incijativu za sufinansiranje kupovine vozila 
za potrebe ovog Udruženja pokrenula je naša 
vijećnica Sabina Čajić i rado smo se odazvali. 
Iako je ovo Udruženje registrovano na području 

općine Ilidža tu smo da pomognemo, kazao je 
načelnik Ejubović.

Članovi Izvršnog odbora Košarkaškog saveza 
BiH Haris Bijedić i Sejo Bukva posjetili su 

Općinu Hadžići gdje su se sastali sa načelnikom 
Ejubovićem. Tom prilikom prvom čovjeku 
općine Hadžići uručen je dres reprezentacije 
kao znak zahvalnosti podrške u organizaciji 
Evropskog prvenstva u košarci za muškarce 
U-16, B divizija. Prvenstvo se igralo od 7. do 18. 
augusta 2018. godine. Pored KSC Ilidža i KSC 
Skenderija i naša dvorana imala je čast da ugosti 
slijedeće reprezentacije: Velika Britanija, Švedska, 
Portugal, Luksemburg, Rumunjska, Irska, 
Belgija, Rusija, Slovačka, Norveška, Makedonija, 

Danska, Poljska, Finska, Mađarska, Kipar, Island, 
Bugarska, Ukrajina, Češka, Švicarska, Kosovo, 
Bjelorusija i Bosna i Hercegovina.

U zgradi Općine Hadžići na ulazu u šalter salu 
postavljeni su sandučići sa natpisom ”Prijavi 

korupciju” gdje građani kao korisnici usluga, ali 

i općinski uposlenici mogu prijaviti korupciju i 
ostale nepravilnosti, pri čemu je zagarantovana 
anonimnost prijavitelja eventualnog koruptivnog 
ponašanja uposlenika Općine. Obrasci podnesaka 
za prijavu korupcije dostupni su  pored 
postavljenih sandučića, a mogu se preuzeti i sa 
web stranice Općine Hadžići www.hadzici.ba. 
Općina Hadžići otpočela je realizaciju  projekta 
izrade antikorupcijskih mjera na lokalnom nivou 
te je iz tog razloga donijela i Akcioni plan za borbu 
protiv korupcije u općinskom organu uprave za 
period 2018-2020. godina. 

U organizaciji Ministarstva za obrazovanje, 
nauku i mlade KS, Privredne komore KS, 

Općine Hadžići i JU Srednjoškolski centar Hadžići 
15. maja je u multimjedijalnoj sali Hadžići održan 
Okrugli sto “Poduzetništvo i škola – od ideje do 
realizacije”. S obzirom da je gorući problem u našoj 
zemlji nezaposlenost, gosti Okruglog stola bili su 
uspješni direktori i menadžeri koji su prepoznali 
važnost saradnje sa obrazovnim institucijama, 
a koji već dugi niz godina u svojim firmama 
realiziraju dio praktične nastave za učenike JU 
Srednjoškolski centar Hadžići. Prisutnima su se 
obratili Eduard Kapetanović, direkotr hotela Hills i 
Hollywood, Elvir Toholj menadžer Hotel GastrolD, 
Nusret Kaleta direktor JKP Komunalac Hadžići, 
Emina Đafić menadžerica Akova Impexa te Tarik 
Bandić menadžer na polju razvoja tursitičkih 

potencijala. Važno je napomenuti da su gosti 
današnjeg Okruglog stola bili i učenici završnih 
razreda koji su još za vrijeme svog srednjoškolskog 
obrazovanja prepoznati od strane poslodavaca i 
osigurali svoje mjesto na tržištu rada. Upravo im 
je tu mogućnost dao sistem dualnog obrazovanja 
koji implementira naš Srednjoškolski centar. O 
tome je govorio ministar za obrazovanje, nauku i 
mlade KS Elvir Kazazović. Na kraju se prisutnima 
obratio i direktor SC Hadžići Selver Ejubović kao 
realizator obrazovne politike rada u srednjim 
stručnim školama. Poruka sa današnjeg skupa bila 
je da uspješne priče podstiču škole, odgovorne 
za politiku obrazovanja i preduzeća da krenu 
novim putevima 
saradnje. Jer, na kraju 
svi dobijaju i učenici 
i preduzeća i lokalna 
zajednica. Moderator 
Okruglog stola, jedna 
od najzalužnijih što 
se jedan ovako veliki 
i važan događaj desio 
u našoj lokalnoj 
zajednici, bila je 
profesorica Azra 
Nizić.

Postavljeni sandučići ”PRIJAVI KORUPCIJU”

Okrugli sto 
“Poduzetništvo i škola – od ideje do realizacije”

U periodu od 9. do 18. augusta 2018. održano 
je Evropsko prvenstvo u košarci za muškarce 

U16. Jedna od dvorana u kojoj su se igrale 
utakmice prvenstva bila je KSIRC Hadžići za 
čiju rekonstrukciju i obnovu je Općina Hadžići 
od 2015. godine izdvojila više od 350.000 KM. 
Kadetska reprezentacija Bosne i Hercegovine 
postigla je odličan uspijeh tokom čitavog 
takmičenja te je polufinalnoj utakmici pobjedila 
Makedoniju rezultatom 95:76 čime se plasirala u 
finale Evropskog prvenstva U16. Finalna utakmica 

odigrana je 18. augusta u dvorani “Sabit Hadžić” na 
Ilidži gdje je reprezentacija Rusije savladala Bosnu 
i Hercegovinu rezultatom 83:78. Košarkaši Bosne 
i Hercegovine su se ovim plasirali u A diviziju. 
Najefikasniji igrači u timu Bosne i Hercegovine 
bili su Huseinović, Gobović, Gatarić. Završna 
ceremonija održana je u dvorani “Sabit Hadžić” na 
kojoj je načelnik Općine Hadžići Hamdo Ejubović 
zajedno sa predstavnikom Internacionalne 
košarkaške federacije uručio medalje igračima.

Pobjednik ovogodišnje Općinske lige u malom 
nogometu je ekipa MZ Raštelica. Oni su u 

finalnoj utakmici pred punim tribinama stadiona 
OŠ “6. mart” Hadžići savladali ekipu MZ Pazarić 

rezultatom 2:1. Za najboljeg igrača lige proglašen 
je Kazić Nihad, najbolji strijelac je Ramić Kenan, 
a najbolji golman Subašić Admir. U utakmici za 
treće mjesto ekipa MZ Budmolići savladala je 
ekipu MZ Tarčin rezultatom 8:1.

Evropsko prvenstvo u košarci za muškarce U16

MZ Raštelica osvajač Općinske lige u malom nogometu

DAN OPĆINE     HAD

Svečana sjednica Općinskog vijeća Hadžići 
održana je 6. marta u multimedijalnoj sali čime 

je i zvanično obilježen 6. mart Dan općine. Pored 
općinskih vijećnika, načelnika Hamde Ejubovića 
i njegovih pomoćnika, savjetnika i uposlenika 
svečanosti je prisustvovao veliki broj zvanica, 
građana i gostiju iz susjednih općina. Sjednicom 
je predsjedavao Senad Kovačević, predsjedavajući 
Općinskog vijeća. Dodijeljena su javna priznanja 
Općine Hadžići.

Kolektivna „Šestomartovska plaketa“ dodijeljena 
je Šahovskom klubu „Bjelašnica“ Pazarić, 
a pojedinačne Selveru Ejuboviću i Edinu 
Kazazoviću. Kolektivna „Zahvalnica Općine 
Hadžići“ dodijeljena je Udruženju logoraša 
„DA SE NE ZABORAVI I NE PONOVI 92-95“ 
Hadžići, „Kelix“ d.o.o. Tarčin, Market „IN“ Tarčin, 

a pojedinačne Čedomiru Domuzu (posthumno), 
Sifetu Hormanu te Rasimu Fiši. Posebno počasno 
priznanje „Prijatelj Hadžića“ dobio je Prim. dr. 
Ekrem Zorlak.

Dan naše općine svojim kulturno-umjetničkim 
nastupom upotpunili su učenici Osnovne muzičke 
škole Ilidža- područno odjeljenje Hadžići. Prva 
generacija učenika muzičke škole u Hadžićima 
prisutnima se predstavila muzičkom numerom 
“Drugarstvo”. Interpretacijama sevdalinki 
prisutne su oduševili mladi bh. muzičari Kenan 
Mačković i Mirza Redžepagić. Voditelj programa 
na Svečanoj sjednici bio je Tarik Helić.

Svim aktivnostima prethodilo je odavanje počasti 
herojima odbrambeno-oslobodilačkog rata 92-
95, te položeno cvijeće i proučena Fatiha na 

šehidskim mezarjima na Igmanu, Mokrinama, 
Kahrimanima i Centralnom spomen-obilježju 
ispred zgrade Općine. 

Tradicionalno Dan Općine Hadžići pratili su brojni 
kulturno-sportski događaji. Održane su priredbe 
u osnovnim školama „6. mart“ ,„Hadžići“, OŠ 
“Hadžići” i Srednjoškolskom centru, te odigrani 
turniri u malom fudbalu, košarci, šahu, tenisu, 
odbojci i rukometu. Promovirana je knjiga “Veliki 
vezir Gazi Atik Ali-paša (1450?-1511)” autora 
Mr. Enesa Kazazovića. I ove godine vrijedne žene 
Udruženja za afirmaciju kulture i umjetnosti “Ars 
Populi” našem gradu za Dan općine ponudile 
su izložbe rukotvorina te figuralnu prezentaciju 
“bosanske svadbe”.

Ove postavke kao i foto izložbu “Stari nišani 
na području općine Hadžići” možete pogledati 
svakim radnim danom u Islamskom kulturnom 
centru Hadžići.

Dvanaesta po redu kulturno-zabavna 
manifestacija “Hadžićko ljeto” ove godine je 

kroz sedam dana raznovrsnog programa okupila 
preko 10.000 posjetitelja. Sve je počelo 27. jula 
defileom i smotrom kulturno-umjetničkih 
društava iz BiH, Bugarske, Grčke, Hrvatske, 
Mađarske, Rusije, Slovačke, Španije i  Turske. Dan 
kasnije u okviru New Wave Hadžići Music Festa 
posjetitelji su mogli pratiti nastupe bandova Tale, 
Quale, Radno vrijeme, SPUK i Hromi Dabba, 
a specijalni gost večeri bila je Grupa Konvoj. 

U nedjelju, 29. jula na stadionu OŠ “6. mart” 
priređen je dan za naše najmlađe sugrađane koji 
su uživali u dobroj muzici, igri, plesu i nastupu 
mađioničara. Ljubitelji pozorišta imali su priliku 
gledati predstavu na otvorenom „Ludilo udvoje“ 
koju su sjajno izveli Aida Bukva, Mirza Mušija 
i Mirza Bajramović. Horovi Gazel i Sejfullah 
sjajnim izvedbama ilahija i kasida potrudili 
su se da 30. juli u Hadžićima bude poseban i 
upamćen kao večer duhovne muzike. S njima su 
još nastupali Enes Ukić i Maid Alađuz. Doajene 

MANIFESTACIJA 

“HADŽIĆKO LJETO” 
I OVE GODINE OPRAVDALA OČEKIVANJA

sevdaha i narodne muzike poput Muharema 
Serbezovskog i Ferida Avdića hadžićka publika 
nagradila je dugotrajnim apaluzom na večeri 
sevdaha 31. jula. Pod pratnjom orkestra Dinka 
Mujanovića sevdah su interpretirali još i Esed 
Kovačević, Mujo Šantić, Ilhana Duraković, 
Sanela Huseinović, Salem Sihirlić, Dunja Fazlić i 
Hamza Šantić. Noć filmskih hitova na otvorenom 
novitet je ovog Hadžićkog ljeta. Posjetitelji su 
u kasnom terminu mogli gledati “Nemoguću 
misiju 6” dok je za mlađe uzraste projekcija filma 
data u multimedijalnoj sali Hadžići. U četvrtak 
2. augusta na stadionu OŠ “6.mart” pred 4.000 
posjetitelja nastupili su Adnan Nezirov, Haris 
Kulović i Aldina Bajić čime je i završena 12. 
manifestacija Hadžićko ljeto. Kroz svih sedam 
dana u parku Meram-Konya u Hadžićima bila 
je postavljena Izložba rukotvorina polaznika 
kurseva Udruženja “Ars Populi”.

U multimedijalnoj sali Hadžići 6. marta 
promovisana je kniiga “Veliki vezir Gazi 

Atik Ali-paša (1450?-1511) autora Mr. Enesa 
Kazazovića. Na 141 strani autor je apsolvirao 
pitanje u kolikoj mjeri pojedinac može uticati na 
razvoj države ili mijenjati tok historije. Uloga Ali-
paše, sina Radešinovog, rođenog u Drozgometvi, 
u izgradnji Osmanske države svakako je kolosalna. 
Njegov put od Drozgometve do najmoćnijeg 
čovjeka, tada najveće svjetske sile, primjer je 
mlađim naraštajima kako se radom, trudom i 
zalaganjem postižu velike stvari u životu. Knjiga 
je rezultat trogodišnjeg istraživanja, a neki od 
dokumenata koji su korišteni kao izvori stari su 
preko 500 godina. Promotori su bili profesori 
Edin Radušić i Aladin Husić  te Općinski načelnik 
Hamdo Ejubović.

– Ova knjiga je dokaz da vrijedne i značajne stvari 
mogu nastati i u sredinama izvan tih nazovimo ih 
intelektualnih epicentara. Knjiga je važna iz četiri 
razloga. Prvi je da je ova ličnost sa ovih prostora, 
radi se o vašem sugrađaninu iz dalje prošlosti. 

Drugi razlog je taj da se radi o periodu rane faze 
Bosne pod Osmanskom vlašću i općenito rana 
faza Osmanske prošlosti. Treći razlog je taj da je 
Gazi Ali-paša bio najviša funkcija nakon sultana 
koju je neko mogao dosegnuti, na što vi kao 
njegovi sugrađani, a i mi kao njegovi zemljaci 
itekako možemo biti ponosni. Četvrti razlog je 
pokazatelj kako jedna važna ličnost može utjecati 
na krupne događaje i historijske tokove, kazao je 
profesor Aladin Husić.

– Dokumenti korišteni za pisanje ove knjige, 
neki od njih, stari su skoro 500 godina. Javno 
napisano izaziva poseban oprez kod svakog 
ko se bavi naukom. Kada za nekog kažete da 
piše s mjerom on je sebe obezbijedio za buduće 
generacije. Upravo je autor ove knjige profesor 
Kazazović čovjek s mjerom. Kada historičar piše, 
svi mi očekujemo da on napiše poželjnu prošlost. 
Nešto što nama odgovara u ovom trenutku. Da je 
dobra i da nas podigne. Zbog toga ova knjiga ima 
tu mjeru. Autor je odolio iskušenju vremena u 
kojem mi živimo. Napisao je knjigu koja je za više 
generacija. Nije samo za nas koji smo sada tu pa 
nam je poželjno da imamo jednog Bošnjaka koji 
je bio važna ličnost u jednom velikom carstvu. 
Svojim radom, trudom i zalaganjem Gazi Ali-paša 
se uzdigao do najviše funkcije u tada najmoćnijoj 
državi svijeta. To može biti uputa za sve mlade 
da svojim trudom postignu ono što žele, istako je 
profesor Radušić.

– U ime svih zahvaljujem se autoru knjige Mr. 
Enesu Kazazoviću što nam je podario djelo koje 
osvjetljava našu prošlost. Knjiga govori o jednoj 

Promovisana knjiga 

“Veliki vezir 
Gazi Atik Ali-paša 
(1450?-1511)”

ličnosti, našem sugrađaninu, o jednom ispravnom 
putu kako da od svoga života napravite nešto 
značajno.  Interesantno će biti svima pročitati 
kako je jedan momak iz Drozgometve svojim 
zalaganjem došao do najviših položaja tada 
najmoćnije države svijeta, istakao je Ejubović.

– Kada sam načelniku Općine prije tri godine 
predložio ovaj projekat  on je odmah prepoznao 
vrijednost te ideje i svesrdno se založio da 
štampanje knjige pod nazivom “Veliki Vezir Gazi 
Atik Ali-paša” bude finansirana od strane Općine. 
Građani Općine trebaju biti ponosni na Velikog 
vezira Ali-pašu sina Radešinovog rođenog u 
Drozgometvi sredinom 15. vijeka koji je usprkos 
svom skromnom porijeklu uspio ostvariti 
značajan utjecaj na povijesni razvoj Osmanskog 
carstava u okviru kojeg je i Bosna dijelila 
zajedničku sudbinu sa ostatkom jugoistočne 
Evrope. Godine 2011. tačno se napunilo 500 
godina od junačke smrti Velikog vezira Ali-paše u 
Anadoliji i evo danas u Hadžićima blizu njegovog 
rodnog mjesta, Drozgometve, mi ovom knjigom 
ponovo oživljavamo uspomene na lik i djelo ovog 
svjetskog velikana, kazao je autor Kazazović.

Štampanje knjige finansirala je Općina Hadžići, 
a promovisana je u okviru obilježavanja Dana 
nezavisnosti BiH i Dana Općine Hadžići. 
Posjetitelje je kroz promociju vodila Emra 
Poljo dok su za predivne izvedbe sevdalinki bili 
zaduženi Bedila Hasić, Mirza Bajrić i Ekrem 
Kahriman.

Predsjedavajući Općinskog vijeća Hadžići 
Senad Kovačević, Općinski načelnik Hamdo 

Ejubović i zastupnik u Skupštini Kantona 
Sarajevo Eldar Čomor početkom godine 
obišli su pripadnike Vatrogasnog društva 
“Tarčin”. Prilikom posjete dogovorena je 
nabavka hidrauličnog seta za spašavanje ljudi u 
saobraćajnim nesrećama vrijednog 25.000KM. U 
2017. godini Vatrogasno društvo “Tarčin” imalo 
je ukupno 118 intervencija.

– Nabavkom ovog alata bit ćemo potpuno 
kompletirani da odgovorimo svim zadacima. 
Zahvaljujući Općini Hadžići, Kantonalnoj 
upravi civilne zaštite i donatorima iz Beča danas 
raspolažemo svim neophodnim sredstvima kako 
bi intervenisali u bilo kom smislu u toku 24 sata, 
istako je Sifet Horman komandant VD Tarčin.

Vatrogasno društvo “Tarčin” osnovano je 
1952. godine zahvaljujući upravo nekoličini 
zaljubljenika u vatrogastvo. Do sada Vatrogasno 
društvo „Tarčin“ održalo je nekoliko kurseva za 
sticanje zvanja ispitanog vatrogasca i te kurseve je 

sa uspjehom položilo preko 230 vatrogasaca. Dio 
njih je nastavilo sa usavršavanjem i nadogradnjom 
u sticanju vatrogasnih zvanja i vještina, koji danas 
čine stub  ovoga društva. Trenutno VD “Tarčin” 
broji 47 aktivnih članova koji su osposobljeni za 
samostalno gašenje požara (ispitani vatrogasci). 
Jedinca ima 10 rukovodioca akcijom  gašenja 
požara. Od vozila, na raspolaganju su jedan 
kombi, jedno terensko vozilo,  četiri  kamiona 
sa vodom i opremom. Također, jedinica djeluje 
kao ispomoć u gašenju i spašavanju na drugim 
općinama u Kantonu Sarajevo.

Godišnje naprave oko 100 intervencija, kao što su 
gašenje požara, poplave, saobraćajne nesreće, te 
ostale intervencije vezane za zaštitu i spašavanje.  
Vatrogasno društvo, po ugovoru sa Općinom 
Hadžići ima formiranu Službu zaštite od požara 
i poplava, koja djeluje na području cijele općine. 
U prostorijama VD “Tarčin”,  pored redovnog 
rada dva profesionalna zaposlena radnika ima i 
stalna (24 satna) dežura dobrovoljnih pripadnika 
vatrogasne jedinice.

VATROGASNOM DRUŠTVU “TARČIN” 
bit će donirana oprema vrijedna 25.000 KM

U organizaciji Srednjoškolskog centra Hadžići 
i Filmsko-scenarističke sekcije “Movie Club”, 

a pod pokroviteljstvom Općine Hadžići u petak, 
9.11.2018.godine, u prepunoj multimedijalnoj 
sali Općine Hadžići održan je 4. “HADŽIĆI 
FILM FESTIVAL”. Prikazani su filmovi u dvije 
kategorije: igrani film i eksperimentalni sa 
animiranim filmom. Stručni žiri u sastavu Emir 
Morina, Amar Bešlija i Benjamin Šehić izabrali su 
po tri najbolja filma iz obje kategorije.

Nagrađeni kratkometražni igrani filmovi na 4. 

HFF-u su:

1. mjesto „No words“ -Anja Kavić 

2. mjesto „Eyes wide open“-Emir Dupovac 

3. mjesto „Eightday“-Jasmin Pivić 

Nagrađeni kratkometražni eksperimentalni i 

animirani filmovi na 4.HFF-u su:

1. mjesto „Time“- Faruk Garib

2. mjesto “Ambis“-Suad Hadžimehanović

3. mjesto animirani film „Serendipty“-Adela 

Kriještarac

Svi nagrađeni filmovi, odnosno njihovi 
autori, osvojili su vrijedne nagrade, a 
prvoplasirani su dobili specijalno dizajnirane 
kamene ploče sa ugraviranim logom HFF-a. 
U sklopu Festivala priređena je odlična izložba 
fotografija koje su pristigle na objavljeni konkurs. 
Nagradu za najbolju fotografiju po izboru 
gledalaca preuzeo je autor Kenan Tahmiščić. 
Ovaj festival bio je izvanredna prilika za druženje 
mladih i iskreno uživanje u amaterskom filmskom 
i fotografskom stvaralaštvu, kao i u muzičkom i 
plesnom profesionalno izvedenom performansu. 
Odlično organiziran 4. HFF potvrđuje koliko 
su članovi Filmsko-scenarističke sekcije „Movie 
club“ ozbiljno pristupili svakom detalju ovog 
događaja, koliko su unijeli kreativnosti i ljubavi 
zajedno sa svojom mentoricom profesoricom 
Nusretom Ćatić.

Završen 4. 

HADŽIĆI FILM FESTIVAL

U Hadžićima je 10. i 11. marta održan 
dvodnevni seminar o temi „Pisanje 

projekata prema standardima Evropske unije“, 
a u organizaciji Komisije za sport i mlade 
Općine Hadžići. Predavač na seminaru je bio 
Tarik Jažić, inžinjer saobraćaja i komunikacija i 
magistar menadžmenta. Vlasnik je agencije za 
edukaciju, lično i profesionalno usavršavanje 
“Mentor”, osnivač udruženja “Metamorfoza”, 
vlasnik kulturno-obrazovnog portala “Glas 
Naroda” i jedini trener vještina tehnika brzog 
čitanja i ubrzanog učenja na prostoru Bosne 

i Hercegovine. Projekat je podržan od strane 
Općine Hadžići. Seminar je bio namijenjen svim 
zainteresiranim osobama, starosti od 17 do 30 
godina te predstavnicima nevladinog sektora. 

Pisanje projekata 

prema standardima Evropske unije

Na Centralno spomen-obilježje Hadžići 6. 
aprila položeno je cvijeće i proučena Fatiha 

u znak sjećanja na sve šehide, poginule i umrle 
pripadnike MUP-a. Simboličnom obilježavanju 
ovog značajnog datuma prisustvovale su 
delegacije Općine Hadžići, Udruženja “Veterani 
policije SJB Hadžići”, predstavnici boračkih 
udruženja, porodice i građani. Cvijeće je 
položeno i u zgradi Policijske stanice Hadžići. U 
džamijama je proučen Jasin.

Dan sjećanja 

na poginule pripadnike MUP-a



45

Polaganjem cvijeća i učenjem Fatihe na 
spomen-obilježju Kahrimani 16. aprila je 

obilježen Dan Armije RBiH. Cvijeće su položile 
delegacije Koordinacije boračkih udruženja 
općine Hadžići i Općine Hadžići na čelu sa 
predsjedavajućim Općinskog vijeća Senadom 
Kovačevićem. Armija Republike Bosne i 
Hercegovine bila je zvanična oružana snaga 
Republike Bosne i Hercegovine (međunarodno 
priznate i suverene zemlje) za vrijeme agresije 
na RBiH. Osnovana je 15. aprila 1992. godine, 
a taj datum se obilježava kao Dan Armije RBiH.

Na sarajevskoj pijaci Markale 5. februara 
obilježena je 24. godišnjica masakra 

u kojem je poginulo 68 ljudi, dok ih je 142 
ranjeno. Granata je ispaljena sa položaja VRS 5. 
februara 1994. godine. Zbog velikog broja žrtava 
ovaj dan obilježava se kao Dan sjećanja na sve 
poginule građane Sarajeva od 1992. do 1995. 
godine. Godišnjica je obilježena polaganjem 
cvijeća i zajedničkom komemorativnom 
sjednicom institucija sa područja Kantona 

Sarajevo u Narodnom pozorištu. Na spomen-
obilježje na pijaci Markale cvijeće su položili: 
predsjedavajući Općinskog vijeća Hadžići 
Senad Kovačević, vijećnici Zehro Marić, Mirza 
Mušanović, Mevlida Bandić, Aldijana Birdžo, 
pomoćnik Općinskog načelnika Izet Koro, 
predstavnici boračkih organizacija Mirsad 
Telarević i Avdo Bašić te zastupnik u Skupštini 
KS sa područja općine Hadžići Eldar Čomor.

Obilježen 

Dan Armije RBiH – 15. april

Obilježena 24. godišnjica 
masakra na Markalama



46

INFORMATIVNI  BILTEN OPĆINE HADŽIĆI

Brojne delegacije su 28. aprila pohodile 
legendarni Košćan gdje su na spomen-

obilježju herojima Armije RBiH i pripadnicima 
Devete brdske brigade položile cvijeće te 
na taj način obilježile 25. godišnjicu “Bitke 

za Košćan”. Brdo Koščan bilo je jedno od 
najvažnijih strateških tački odbrane Sarajeva 
u toku agresije na BiH u periodu 1992.-1995. 
Borci Košćanskih bitaka dobili su čak 11 
Zlatnih ljiljana, najveće vojničko priznanje.

Tradicionalnim prijemom kod Općinskog 
načelnika i polaganjem cvijeća na Centralno 

spomen-obilježje Hadžići  4. maja je počelo 
obilježavanje manifestacije “Dan Zlatnih ljiljana” 
i “Dan pobjede nad fašizmom” koju organizuje 
Federalni Savez dobitnika najvećih ratnih 
priznanja. Centralna manifestacija je održana 9. 
maja u Zenici. 

U organizaciji Udruženja boraca “Patriotska 
liga” općine Hadžići i Općine Hadžići 11. 

maja obilježena je 26. godišnjica zauzimanja 
kasarne “Krupanjska rijeka” u Zoviku te pogibije 
prvih šehida na području općine Hadžići 
Mehmedalije Hujića i Nihada Fejzića. Na dan 
11. maja 1992. godine izvojevana je prva pobjeda 
nad JNA. Ova kasarna u kojoj su u to doba služili 
i redovni vojnici i rezervisti, čuvala je veliko 
skladište naoružanja i municije i predstavljala 
problem u komunikaciji prema glavnom gradu 

BiH. 

DAN ZLATNIH LJILJANA I DAN POBJEDE NAD FAŠIZMOM

Obilježena 26. godišnjica 
zauzimanje kasarne “Krupa”

25 GODINA BITKE ZA “KOŠĆAN” 

26. godina od zločina 
počinjenog u ulici XII hercegovačke brigade

Odata počast gazijama sa “Prehulje”

Obilježena 26. godišnjica 
pogibije pripadnika TO u naselju Gradac

U organizaciji Udruženja boraca “Patriotska 
liga” općine Hadžići i Općine Hadžići 11. 

maja je u Hadžićima obilježena 26. godišnjica od 
počinjenog zločina nad pripadnicima Patriotske 
lige iz ulice XII hercegovačke brigade. Predstavnici 
lokalne vlasti, udruženja boraca, udruženja logoraša, 
članovi porodica i brojni građani su učenjem Fatihe 
i polaganjem cvijeća na spomen-obilježju u ulici 
Hadželi odali počast civilima i borcima iz ulice XII 
hercegovačke brigade. Počast je odata: Kovačević 
Adilu, Kovačević Uzeiru, Kovačević Dženadu, Soldo 
Mladenu, Kovačević Edinu Kaći, Kovačević Zijadu, 

Kovačević Zamiru, Kovačević Avdi, Kovačević 
Miralemu, Kovačević Almiru, Medić Peri, Isić Atifu, 
Hodžić Ismetu, Ćosić Remzi.

Polaganjem cvijeća i učenjem Fatihe na 
šehidskom spomen-obilježju “Trzanj 92-95” 

13. maja je obilježena 26. godišnjica slavne pobjede 
nad srbo-četničkim agresorom na Preuhlji. Selo 
Trzanj je u toku agresije na BiH dalo 10 šehida 

od kojih su četvorica odlikovana najvišim ratnim 
priznanjima ARBiH i MUP-a RBiH. Prisutni su 
odali posebnu počast poginulim: Alibašić Mirsadu, 
Čekrlija Mensuru, Čekrlija Vejsilu, Alibašić Edinu, 
Fišo Nijazu, Fišo Arnesu, Čekrlija Eldaru, Šabović 
Abidu, Nikšić Rusmiru i Tufo Atifu. U sklopu 
obilježavanja ove godišnjice održan je čas historije 
i položeno cvijeće na spomen-obilježju Prehulja, 
položeno je cvijeće i proučena Fatiha na centralnom 
spomen-obilježju šehidima ispred Osnovne škole 
“Hilmi ef. Šarić” Tarčin te na mezaru rahmetli Tufo 
Refika, pukovnika ARBiH. 

Na spomen-obilježju Gradac-Potoci, 24. maja 
obilježena je 26. godišnjica pogibije osam 

pripadnika ARBiH. Na mjestu spomen-obilježja 

“Potoci” u naselju Gradac, 24. maja 1992. godine 
agresorska granata usmrtila je osam pripadnika 
ARBiH i pripadnika TO koji su stali u odbranu 
BiH na liniji Ormanja. Tog dana smrtno su stradali 
Ahdin Džafić (komandir voda), Nedžad Džafić, 
Mehmed Džafić, Suad Čomor, Haris Kahrimanović, 
Mevlid Lihovac, Salem Selimović, ubijeni 
minobacačkom granatom ispaljenom sa četničkih 
položaja te Elvedina Šehić, poginula nesretnim 
slučajem. Doprinos kulturi sjećanja na period 1992 
– 1995, herojsku borbu ARBiH i ove godine dali 
su učenici prvih i trećih razreda JU Srednjoškolski 
centar Hadžići. 

Na spomen-obilježju borcima Armije i MUP-a 
RBiH u Sastavcima kod Tarčina 20. juna je 

obilježena godišnjica bitke za Postolac-Blinje. U 
prisustvu rodbine i prijatelja te delegacija Općine 
Hadžići, Kantona Sarajevo, Koordinacionog 
odbora boračkih udruženja, OO SDA Hadžići, 
PSD “Pazarić”, polaganjem cvijeća i prigodnim 
govorima odata je počast proslavljenim borcima-
komandantima ARBiH: Zahiru Kariću Belom, 
Suadu Mehmediću Sudi, Sretenu Lojanici Sreti, 
Adnanu Turčinoviću Adi, Ismetu Šariću i ostalim 
poginulim pripadnicima Armije i MUP-a RBIH. 

Na groblju Dub je minutom šutnje, polaganjem 
cvijeća odata počast Sretenu Lojanici Sreti. 

Polaganjem cvijeća, učenjem Jasina i Fatihe 
na šehidskom mezarju Grivići i mezarju 

Vrančići 22. juna je obilježena 26. godišnjnica 
stradanja stanovnika ova dva hadžićka naselja. U 
toku agresije na BiH, 21. juna 1992. godine tokom 
agresorskog  napada na Griviće i Vrančiće živote 
su izgubili: Hasan Dupovac, Emir Dupovac, 
Adnan Dupovac, Dinan Dupovac, Fahrudin 
Čović, Vahid Čović, Meho Čović,  Derviš Mujić, 
Amir Mujić, Midhat Drina i Ejub Drina. Šest 
borca koji su poginuli bili su sinovi jedinci. Od 
njih šest, trojica su bili posljednji muški potomci 

određenih familija. Njihovom pogibijiom ugasile 
su se i te porodične loze.

Općina Hadžići i boračke organizacije 
Općine Hadžići 26. maja su nizom događaja 

obilježili 26.  godišnjicu “Odbrane Igmana – 92, 
Brezovača 2018”. Koordinacioni odbor boračkih 
udruženja Općine Hadžići i brojne delegacije, 
građani, položili su cvijeće na šehidskim 
mezarjima Binježevo, Donji Hadžići, Musići i 
Žunovnica. Proučen je Jasin te izveden prigodan 
kulturni program. Centralni dio manifestacije 
započeo je na platou Brezovače atletskom 
utrkom učenika osnovnih škola. Položeno je 

cvijeće i proučena Fatiha na spomen-obilježju 
Brezovača.

Obilježena godišnjica 
bitke za Postolac-Blinje

Obilježena 26. godišnjica
stradanja mještana Grivića i Vrančića

„Stazama igmanskih gazija“ 
Igman 2018

U ponedjeljak 30.7.2018. godine  na spomen-
obilježju Brezovača polaganjem cvijeća i 

minutom šutnje odata je počast heroju ARBiH 
Čedomiru Domuzu. Na Šehidskom mezarju 
“Kahrimani” proučena je Fatiha i položeno 
cvijeće na mezar Smaje Some. Obilježavanje 
ove godišnjice organizuju Udruženje dobitnika 
najvećih ratnih prizanja Općine Hadžići 
i Udruženje “Grom u njedrima Igmana 
ČEDOMIR DOMUZ”.

Delegacije Kantona Sarajevo, Općine 
Hadžići, Udruženja civilnih žrtava rata KS, 

Udruženja roditelja ubijene djece opkoljenog 
Sarajeva 1992-1995, porodice i komšije ubijenih 
položili su 17. jula vijence na spomen ploču 
žrtvama masakra kod Osnovne škole “Hilmi ef. 
Šarić” u Tarčinu, te učenjem Fatihe i minutom 
šutnje odali počast ubijenim. Na ovom mjestu, 
prije 25 godina, agresorska granata usmrtila 
je sedmoro naših sugrađana od kojih je troje 
djece: Sanela Horman, Adnan Aleta, Mustafa 
Nevesinjac, Almasa Aleta, Omer Horman, Tanja 
Šiniković i Mujo Svraka. Šestero naših sugrađana 
tada je ranjeno.

U prvim danima juna 1992. godine, na 
početku agresije na Republiku BiH, srpsko-

crnogorski agresor u naselju Donji Hadžići 
započeo je svoj krvavi pir zarobljavanjem i 
ubijanjem Bošnjačkih civila. Od 30. juna 1992. 
godine će mučki ubiti 68 Bošnjaka, žena, 
djece, staraca na njihovim kućnim pragovima 
i njihovim imanjima. Ovo je najsvirepiji zločin 
koji mještani ovog kraja pamte. Njima je 29. juna 
na spomen-obilježju Donji Hadžići proučen 
Jasin, Fatiha i položeno cvijeće u znak trajnog 
sjećanja.

Čedomir Domuz i 
Smajo Somo - 26. godišnjica

Obilježena 25. godišnjica 
od masakra u Tarčinu

Donji Hadžići: 
Zločin koji se ne zaboravlja

Na brdu Meorište 3. oktobra 1993. godine u 
borbi prsa u prsa sa bojovnicima HVO-a 

život je izgubio gazija i heroj Armije RBiH 
Mumin Oputa. Kada pitate borce Devete brdske 
brigade ARBiH, one koji su ga poznavali, ko je 
i kakav bio Mumin Oputa, odgovor je uvijek 
isti. Neustrašiv, hrabar, patriota i istinski 
bosanski gazija. Na mjesnom mezarju Vrbanja, 
u neposrednoj blizini Muminove rodne Smucke 
okupili su se predstavnici Općine Hadžići, 
predstavnici Udruženja „Veterani policije SJB“ 
Hadžići, rodbina i prijatelji.

U organizaciji Općine Hadžići i Boračke 
organizacije općine Hadžići 4. oktobra  je 

obilježena 26. godišnjica pogibije pripadnika 
TO Dupovci. Članovi porodica i rodbina 
simbolično su otkrili spomen-ploču šehidima 
u mezaristanu Dupovci u znak trajnog sjećanja 
i opomene. Proučen je Jasin i položeno cvijeće. 
Učenici Srednjoškolskog centra Hadžići 
predvođeni profesorom Enesom Kazazovićem 
prisustvovali su ovom dogđaju.

U organizaciji Općine Hadžići i Udruženja 
“9.bbr” Hadžići 14. septembra je na 

Lokvama obilježena manifestacija pod nazivom 
“Dani otpora i herojstva Lokve 92-95”. Na ovaj 
način odato je dužno priznanje herojima koji su 
za odbranu BiH dali svoje živote. U Lokvama, 
u toku agresije na BiH, braneći jedini put spasa 
prema opkoljenom Sarajevu, živote su dali 24 
šehida i dvije civilne žrtve rata. Na šehidskom 
spomen-obilježju položeno je cvijeće i proučena 
Fatiha. Doprinos očuvanju kulture sjećanja na 
tekovine odbrambeno-oslobodilačke borbe 
ARBiH, njene Devete brdske brigade i Lokavske 
borce dali su učenici osnovnih škola “9. maj” 
Pazarić i “Hilmi ef. Šarić” Tarčin.

25. godina od pogibije 
HEROJA OPUTA MUMINA

Dupovci: 
OTKRIVENA SPOMEN- PLOČA ŠEHIDIMA

Lokve: 
SJEĆANJE NA 26 ŠEHIDA

Treskavica: 
PROŠLO JE 23. GODINE OD POGIBIJE OSAM HEROJA

Obilježena 26. godišnjica 
DEVETE BRDSKE BRIGADE ARBIH

Polaganjem cvijeća, učenjem Fatihe i prigodnim 
govorima sjećanja na šehidskim mezarjima te 

spomen-obilježjima obilježena je 26. godišnjica 
osnivanja 9. brdske brigrade Armije Republike 
BiH. Svečana akademija upriličena je hadžićkoj 
multimedijalnoj sali. Obilježavanje 26. rođendana 
9. brdske brigade, pratila su sportska i literarna 
takmičenja, kao i obilazak i polaganje cvijeća na 
šehidskim mezarjima u Kahrimanima i Mokrinama 
i spomen-obilježjima ispred osnovnih škola u 
Tarčinu, Pazariću i Hadžićima, Bukovici i Rakovici. 

Odlukom predsjednika Predsjedništva RBiH 
Alije Izetbegovića, 05.11.1992. godine formirana 
je Deveta brdska brigada ARBiH. Deveta brdska 
brigada je bila prva organizovana formacija Armije 
BiH koja je pružila otpor agresoru na teritoriji 
hadžićke općine. Kroz brigadu je prošao 5.671 borac, 
od čega su 264 šehida položila živote, a preko 800 
njenih pripadnika je teže ili lakše ranjeno. Brigada je 
ispunila svoju misiju, odbranila slobodnu teritoriju 
općine Hadžići i „put spasa“ Konjic-Tarčin-Pazarić-
Ilidža, kroz „Tunel spasa“ do Sarajeva.

Posljednjeg dana agresije na BiH, 11.10.1995. 
godine na Treskavici poginulo je osam 

pripadnika MUP-a RBiH: Selim Tufo, Atif 
Tufo, Amir Agić, Erik Tiro, Edin Hajro, Rusmir 
Nikšić, Šaban Muhibić i Šemsudin Čilaš. Tim 
povodom na platou Godinsjkih brda- Trnovo na 
spomen-obilježju položeno je cvijeće i proučen 
Jasin. Cvijeće su položile delegacije Općine 
Hadžići, Koordinacije boračkih udruženja 
Hadžići, Kantona Sarajevo te saborci i porodice 
poginulih policajaca. Obilježavanje ovog 
značajnog datuma tradicionalno organizuju 

Udruženje “Veterani policije SJB Hadžići” 
Hadžići i Općina Hadžići. Prisutne je pozdravio  
Nihad Šehić, predsjednik Udruženja veterana 
policije. O herojima je govorio Enes Kazić, 
direktni učesnik borbi na Treskvici tih dana. 
Kazić je kazao kako su policajci položili zakletvu 
da će braniti ustavni poredak BiH na svakom 
pedlju njene zemlje, štiteći interese svakog 
njenog građanina te da su u toj zakletvi obećali 
i svoj život. Upravo su život za ovu zemlju dali 
osmerica policajaca čije ideale trebamo očuvati, 
poručeno je sa skupa.

Povodom izricanja nepravomoćne presude Suda BiH u predmetu „Silos“ Mustafi Đeliloviću, Fadilu Čoviću, 
Mirsadu Šabiću, Neziru Kaziću, Halidu Čoviću, Bećiru Hujiću, Šerifu Mešanoviću i Nerminu Kalemberu, 

a nakon zajedničkog sastanka predstavnika boračkih udruženja općine Hadžići, političkih partija i stranaka 
općine Hadžići te predstavnika izvršne vlasti općine Hadžići održanog  05.07.2018. godine, Općinsko vijeće 
Hadžići, Općinski načelnik, političke stranke i boračka udruženja zauzeli su jedinstven stav:

1. Ova sramna odluka Suda BiH još jedna je potvrda da za ubice i zločince nema kazne, a da za pobijene, 

silovane i mučene Bošnjake od strane srpsko-crnogorskog agresora u Hadžićima nema nikakve pravde.

Oko 700 stotina  građana Bošnjaka općine Hadžići prošlo je kroz logore KSIRC i Garaža općine Hadžići, Ma-
gacin TO, Podrum „Hotelske zgrade“ u Hadžićima, a potom nekoliko stotina Bošnjaka je deportovano u logore 
Lukavica, Kula, Planjina kuća u Svrakama. Odvedeno i ubijeno je 250 Bošnjaka. Ekshumirano 164, još se traga 
za 86 ubijenih Bošnjaka. Samo u logorima Hadžića ubijeno je 26, 46 u Lukavici, 7 na Kuli, 11 u Svrakama…

2. Spektakularno hapšenje osmorice Hadžićana, prisustvo JS RTRS prilikom hapšenja su indicirali ishod 

postupka. Optužba i presuda u smislu izrečene krivnje su izgleda bile imperativ. Sud BiH, odnosno Sud-

sko vijeće u ovom predmetu nije imalo snage da se odupre političkim pritiscima iz entiteta Republika 

Srpska i sudi na bazi neoborivih činjenica. Važno je bilo proglasiti ih krivim. Nama se čini da je predmet 

„Silos“ još jedan od pokušaja, i možda najznačajniji, da se izjednači žrtva i agresor u BiH.

3. I dalje vjerujemo u pravosudni sistem BiH, u pravnu državu BiH i njene institucije te očekujemo da će 

drugostepeni sudski organ u cijelosti sagledati sve relevantne činjenice iznesene u ovom postupku i doni-

jeti pravednu i pravičnu presudu.

4. Naš stav je od početka procesa jasan. Sa ogorčenjem i nedvosmisleno odbacujemo optužbe za bilo koga od 

optuženih da je počinio ratni zločin koji im se stavlja na teret. Oni su, u datim okolnostima, poduzimali 

one mjere i radnje koje su bile neophodne da sačuvaju slobodne prostore općine Hadžići i postupali su 

u skladu sa važećim zakonima Republike Bosne i Hercegovine i u skladu sa Ženevskom konvencijom i 

njenim dopunskim protokolima.

U Silosu, OŠ „9 maj“ Pazarić, kasarni Krupa niko nije ubijen, niko nije silovan. Svi koji su boravili u tim objek-
tima nisu bili lišeni slobode zato sto su Srbi, već se radilo o licima naoružanim vojnim naoružanjem što pred-
stavlja krivično djelo nelegalnog posjedovanja oružja i zbog oružane pobune protiv Ustavnog poretka RBiH i 
koji su bili organizovani u razne paravojne formacije.

SAOPĆENJE ZA JAVNOST OPĆINSKOG VIJEĆA HADŽIĆI, OPĆINSKOG 
NAČELNIKA, POLITIČKIH STRANAKA I BORAČKIH UDRUŽENJA U 
POVODU IZRICANJA NEPRAVOMOĆNE PRESUDE U SUDU BIH 
MUSTAFI ĐELILOVIĆU, FADILU ČOVIĆU, MIRSADU ŠABIĆU, NEZIRU 
KAZIĆU, HALIDU ČOVIĆU, BEĆIRU HUJIĆU, ŠERIFU MEŠANOVIĆU I 
NERMINU KALEMBERU

Muslimanske nadgrobne 
spomenike – nišane u 

Bosnu su donijele Osmanlije. 
Najvrijedniji primjerci tih nišana, 
upravo, datiraju iz tog vremena, 
XV/XVI vijek. U narodu ih 
nazivaju šehidskim, gazijskim 
ili nišanima od fetha. O njima 
postoje mnoge legende. Stari 
nišani istovremeno čuvaju mnoge 
podatke i mnoge tajne. Ovdje 
ćemo predstaviti nekoliko vrlo 
interesantnih nišana koji imaju 
izuzetnu istorijsku, kulturnu i 
arheološku vrijednost.

Na šumovitom brežuljku 
u podnožju brda Podgora, 
dvadesetak metara desno od  
potoka Mačkovac,  a pedesetak 
metara prije njegovog ušća u potok 
Korča, nalazi se zaboravljeno staro 
greblje.1 Danas se ovdje nalazi 
jedan prelijep, ograđeni, gazijski 
nišan, a nedaleko od njega su 
pronađeni ostaci zadnjeg nišana. 
Nekoliko metara južno od ograde 
nalaze se ostaci nišana nabacani 
na jednu hrpu. Mezar je orjentisan 
pravcem sjeveroistok – jugozapad, 
tako da je desna strana mezara 
okrenuta prema Kjabi. Nišan 

1 KO Duranovići, k.č. 2216,  Vl. „Sarajevošume“ FGU BiH - X: 48˚43’ 725”,  Y: 65˚06’ 843”, 
  WGS -  E: 18˚04’ 48,53”,  N:   43˚44’ 17,19”
2  „Kauk“ je dio kape na koju se namotava saruk koji u obliku male, pri vrhu zaobljene, kupe viri iznad saruka na turbanu 

nišana. Ukoliko se na tom ispupčenju nalaze urezene vertikalne brazde, onda s to zove „mudževeza“.  
3  V. Alađuz, Hadžićka toponimija, Općina Hadžići, 2016.g, 160.
4 Timarski spahija (timariot) bio je korisnik feudalnog zemljišnog dobra -  timara   kojeg je dodjeljivao (tîmâr راميت)

izravno sultan ili beglerbeg uz dozvolu sultana. Ubirao je feudalne poreze i odgovarao za sigurnost ljudi i imovine na 
području svog timara, te za opremanje sebe i svojih džebelija za odlazak u rat po zahtjevu sultana.

5 Predaju, od djeda Ibrahima, preko svog oca Hasana, prenosi prof. dr. Nezir Krčalo iz Korče. (zabilježio: V. Alađuz, 
1.11.2018.)

je predstavnik rudimentarnih 
muslimanskih nadgrobnih spome-
nika koje u narodu još zovu 
„šehidski“ ili „gazijski“ nišan. Nišan 
čini četverostrana prizma na koju 
se nastavlja valjčasti vrat, a na njega 
turban sa kaukom2 na vrhu. Turban 
čine, teško primjetljive kose gužve 
bez prevoja. Nišan je iz prelaznog 
doba (druga polovica XV i početak 
XVI vijeka), a s obzirom na ukrase  
na njemu,  nišan pripada nekom 
spahiji koji je ovdje živio. U tom 
periodu spominju se dvojica spahija 
na području Korče. Prilikom 
prvog osmanskog popisa u Bosni 
1468/69. godinu Korča je označena 
kao „Selište“ odnosno napušteno 
selo. U njemu je tada svoje čifluk od 
25 dunuma mutluka imao timarnik 
Jusuf sin Bokčinov, a Bokčin 
je pripadao vojno-feudalnom 
plemstvu Osmanske carevine. 
Popisom 1526. godine, u selu 
Korča nahija Sarajevo, evidentiran  
je timar Ilijasa, sina Vejsilovog.3 
Možda ovaj šehidski nišan pripada 
jednom od navedenih timarskih 
spahija.4

Korčanski šehidski nišan jedini je 
nišan na području hadžićke Općine 

koji ima ukrase na tri strane stana 
nišana, a koji simboliziraju oružje 
kao sastavni dio spahijske ratne 
opreme. Na jugoistočnoj strani 
nišana (prema Kibli)  urađena je 
plastika balte dužine 40 cm, širine 
2,5 cm, promjera ručke 7 cm. Na 
sjeveroistočnoj strani uklesan je 
mač  dužine 50 c, širine 5 cm. Na 
sjeverozapadnoj strani urađena 
je plastika sablje dužine 67 cm, 
širine 5 cm. Oštrica je povijena 
tubastog završetka, duga 53 cm. 
Na rukohvatu su urađeni štitnici. 

Korčanski nišan je svojevremeno 
imao svog parnjaka odnosno 
zadnji nišan. Predaja kaže da su 
korčanski čobani izvadili taj zadnji 
nišan i bacili u obližni potok. 
Sutra ujutro kad su potjerali stoku 
na ispašu začudili su se prizoru. 
Nišan je vraćen na svoje mjesto. 
Ista djeca su nišan ponovo bacili u 
potok i otišli. Sutra ujutro su nišan 
ponovo našli na njegovom mjestu, 
a oni ga ponovo bace u potok. 
Tom prilikom nišan je polomljen 
i nije više vraćen na svoje mjesto. 
Predaja kaže da je porodica djece, 
koja su bacila nišan, nakon toga 
doživjela veliku patnju i stradanje.5 

KOJE TAJNE KRIJU 
HADŽIĆKI STARI NIŠANI

Gazijski nišan Podgora Korča 

Gazijski nišan Podgora Korča 

Gazijski nišan Podgora Korča  

6 Anel Kazić iz sela Trzanj je prije nekoliko godina doživio kliničku smrt, a nakon toga se probudio u mrtvačnici bolnice 
„Koševo“. Od tada posjeduje značajne duhovne moći. 

7 Krčalo (Sulejmana) Inas r. 1984. g, iz Korče (zabilježio: V. Alađuz, 5.10.2017. godine)
8 V. Alađuz, Hadžićka toponimija, Općina Hadžići, 2016, 168.

Ostaci tog nišana se i danas nalaze 
u neposrednoj blizini mezara.

Mezar je ograđen željeznom 
ogradom ofarbanom u zelenu 
boju.  Ogradu su 2010. godine 
postavili Krčalo Nezir iz Korče i 
Rahmanović Ifet iz Pazarića. Zašto 
je Nezir ogradio ovaj mezar? Počeo 
ga je ograđivati, kako kaže, prije 28 
godina. Veli usnio je san u kome 
mu se ukazao ovaj nišan koji mu 
je ranije bio poznat. Ispod nišana 
je rukama kopao velike komade 
zlata. Svoj san je vrlo brzo ispričao 
derviš Rami koga je poznavao kroz 
tekiju. Ramo mu je rekao da je 
usnio svoj dug. Taj nišan je šehidski 
nišan, rekao mu je, a njegova 
obaveza je ograditi ga i održavati, 
te učiti dovu navedenom šehidu. 
To čini sve do danas, prenosi Nezir 
Krčalo i dodaje: Pričao mi je, 
duhovni iscjelitelj, Anel Kazić6 iz 
sela Trzanj, da šehid koji je ukopan 
u ovaj mezar svaki dan prošeta do 
zaseoka Arnauti u Korči i nazad.7

Moguće da je ovdje bilo mezarje 
jedne spahijske porodice, koja 
je živjela u njegovoj blizini. Na 
stotinjak metara sjeverno odavde 
nalazi se lokalitet koji nosi naziv 
„Selište“. Očigledno se ondje u 
Osmansko doba, a možda i prije, 
nalazilo selo ili dio sela Korča.

Narodna predaja kaže da su u prvim 
desetljećima osmanske vlasti u 
BiH podizani monumentalni 
nišani kako bi se što duže pamtili 
i pričalo o njima. Jedan od takvih 
nišana nalazi se u „Grivićkom 
greblju“. Radi se o paru nišana 
čiji je raspon 350 cm. Uzglavni 
nišan je drugi po veličini nišan 
na području Hadžićke općine.  

Čini ga stan kvadratnog presjeka, 
vrat, i turban sa kaukom. Turban 
prave kose gužve. Zadnji nišan je 
odlomljen. Nišani su rađeni od 
breče, i datiraju u XVI vijek rane 
faze razvoja bosanskih nišana. 
Nišani na sebi nemaju ukrasa 
zbog čega, po narodnoj predaji 
ne spadaju u red šehidskih ili 
gazijskih nišana. Međutim ovakve 
monumentalne nišane su mogli 
podizati samo bogatiji ljudi tog 
vremena. Prema popisu 1468/69. 
godinu selo Drozgometva je 
bilo u vlasti ulufedži-baše, oca 
Sulejman-begova. Spominje se i 
Salih čeribaša (vojni starješina), 
koji je ovdje živio kao posjednik 
zemin hasa od koga je imao 
prihod od 500 akči godišnje. Nešto 
kasnije, 1526. godine, u popisu 
bosanske vojske pred bitku na 
Mohaču Drozgometva se spominje 
kao timar  spahije Mehmeda, sa 
timarskim prihodom od 8.299 
akči. Spominju se i merdovi 
(vojnici koje spahija vodi u rat): 
Skender iz Bosne, Husein iz Filibe 
i Bahčajiš iz Edirne.8  Moguće da 
ovaj nišan obilježava mezar nekoga 
od navedenih mjesnih uglednika, 
čeribaše, spahije možda?.

Prednji nišan je visok  230 cm, 
poprečnog presjeka  30,5 x 23 cm. 
Vrat je visok 18 cm, promjera 23 
cm. Turban je visok 34 cm, a ima 
obim od 110 cm. Kauk je visok 15 
cm.

Zadnji nišan je visok  93 cm sa 
poprečnim presjekom  26x19 cm.

Nišani su rađeni od krečnjačke 
breče, a orjentisani su pravcem SI 
– JZ.

Monumentalni grivički nišan sa 
turbanom

U okruženju ovog impozantnog 
nišana nalazi se još sedam nišana 
iste vrste i oblika samo što su svi 
daleko manjih dimenzija. Svi oni 

pripadaju jednoj razvojnoj epohi 
bosanskih nišana.

Odavno je zaboravljen prvi 
grivički imam. Zaboravljen je 
i njegov mezar. A tako je blizu 
džamije u kojoj je proveo svoj 
čitav radni vijek. Svega nekoliko 
metara. Ima i tarih na njemu, ali je 
utonuo u zemlju zbog čega  je bio 
teško uočljiv.  U tarihu piše: 

El-merhum bu džami šerifin imami 
Ahmed efendi ibn Bekir Dželilović, 
ruhićun el-fatiha 1329 (?) sene 
(1931. novog vijeka)

Od Boga milošću darovan imam 
ove časne džamije Ahmed efendija 
sin Bekira Dželilovića, za njegovu 
dušu prouči Fatihu 1349. godine.

Nišan je visok 67 cm. Čini ga 
kvadratna prizma 16 x 11 cm. 

Turban je promjera 20 cm. Nišan 
je rađen od kamena miljevina ili 
tenelija. Orjentisan je pravcem SI 
– JZ.

Nišan prvog imamama džamije u 
Grivićima

svim građanima, 
saradnicima i poslovnim partnerima

Vaša Općina Hadžići

Sretna i uspješna 
Nova 2019. godina


